
Американинг замонавий му-
сиқий гуруҳи саналган “Bang 
on a Can” октябрь ойидаги 
Ўзбекистонга ташрифи чо-
ғида томошабинларнинг қиз-
ғин олқишига сазовор бўл-
ди. Гуруҳ 30 октябрь куни 
АҚШ Элчихонасида ўз ма-
ҳоратини намойиш этди. 
Концертда ўзбек маданияти
намоёндалари, дипломатик 
корпус вакиллари, АҚШ ҳу-
кумати алмашинув дастур-
лари иштирокчилари ҳозир 
бўлишди. Йиғилганларга ман-
зур бўлган “Bang on a Can” 
Ўзбекистонга биринчи бор 
ташриф буюриши эмас, бу 
гуруҳ 2001 йилда ҳам АҚШ Элчихонаси 
ҳомийлигида Ўзбекистонга келганди. Бу 
сафар эса, Америка санъати ташкилоти 
бўлмиш СЕС ArtsLink “Bang on a 
Can” сафарини ташкиллаштирди. Гу-
руҳ Тошкент ва Бухорода бир нечта 
концертлар берди ва “Илҳом” театрида 
семинарлар уюштирди.

1987 йилда бастакорлар Майкл Гордон, 
Дэвид Ленг ва Жулия Вулф томонидан 
тузилган “Bang on a Can” гуруҳи замо-
навий мусиқани тайёрлаш, ижро, яра-
тиш, тақдим этиш ва овоз ёзишга ихти-
сослашган. Янгиликка ўч, номаълум ва 
ноанъанавий “Bang on a Can” гуруҳи бу-
тун дунё бўйлаб томошабинларни ҳая-
жонга тўлиқ ва янгича мусиқага жалб 
этишга интилмоқда. 

“Bang on a Can”нинг Элчихонадаги кон-
цертида замонавий бастакорларнинг қо-
ришиқ мусиқалари ижро этилди. Гуруҳ 
аъзолари бўлган Роберт Блек (бас), Дэ-
вид Коссин (дўмбира), Марк Стюарт 
(гитара) ва Эван Зипорин (кларнет) Ор-
нет Коулмен, Дон Байрон, Филип Глас, 
Стив Рейк мусиқаларини маҳорат билан
чалишди. Ҳузурбахш ва илғор услуб-
лардан фойдаланиб, гуруҳ ўз қўшиқла-

рини улар ёзилган оҳангда эмас, балки 
ўзгача бир тарзда ижро этди, лекин ҳар 
бир қўшиқ охирига келиб ўзгача оҳангга 
уланиб кетар, бу томошабинларни тўл-
қинлантирар, улар навбатдаги мусиқий 
жанр ва асбоб қандай бўлишидан беха-
бар чайқалиб ўтиришарди. Бундай бир 
тизимга тушмаган мусиқий қоришиқ 
жанрлар ва асбоблар Америка ичида уй-
ғунликда ҳаёт кечираётган кўплаб халқ-
лар, овозлар ва ғояларнинг рамзий ус-
лубидир.

“Bang on a Can” дунё бўйлаб тез-тез 
саёҳат қилади, Ўзбекистонга келишдан
аввал Россия, Қирғизистон ва Қозоғис-
тонда ҳам бўлган. Чет мамлакатлардаги 
бундай намойишлар, АҚШда ҳар йили 
ўтказиладиган фестиваллар орқали бу 
ажойиб мусиқий гуруҳ мусиқачилар-
нинг янги авлодини руҳлантиришга 
ҳисса қўшиб келмоқда, шу билан бирга, 
у одамларни бир-биридан ажратган 
турлича мусиқалар ўртасидаги девор-
ларни қулатишга аҳд қилган. Шу маъно-
да гуруҳнинг шиори қуйидагича жа-
ранглайди: “Агар янги мусиқий садо-
ларнинг баралла эшитилишига ёрдам 
берсангиз, сиз учун дунё янада яхши 
маъвога айланиши шубҳасиз”. 

‘Bang on a Can’ гуруҳи АҚШ элчихонасида тўпланган томоша-
бинлар олдида ижро қилмоқда (АҚШ элчихонаси сурати). 

Американинг “Bang on a Can” мусиқий 
гуруҳи Ўзбекистонга ташриф буюрди

ОҚ УЙ
Матбуот котиби идораси
2007 йил 4 октябрь

ПРЕЗИДЕНТНИНГ ИФТОРЛИКДА СЎЗЛАГАН 
НУТҚИ

Давлат Зиёфатлар Уйи 

ПРЕЗИДЕНТ: Ташриф учун барчангиздан миннатдор-
ман. Марҳамат, ўтиринглар. Рамазон ойи барчангизга 
муборак бўлсин. Лаура иккимиз ўтказилаётган еттинчи 
ифторликда сиз билан биргалигимиздан жуда мамнун-
миз. Бугунги кечада биз бир миллиарддан ортиқ инсонга 
умид ва хотиржамлик бахш этувчи исломий анъаналарни 
нишонлаймиз. Бутун дунёдаги мусулмонлар учун 
муқаддас Рамазон ойи алоҳида аҳамиятга молик ибодат 
ва рўза ойидир. Бу мискинларга хайр-эҳсон тарқатиш 
ва хизмат кўрсатиш учун айни фурсатдир. Бу асрлардан 
бери дунё  тамаддунини бойитиб келган Ислом динининг 
бетакрор ва жонли маданиятини нишонлаш онидир. 

Рамазон, шунингдек, барча эътиқоддаги америкаликлар 
учун биз умумий деб билган қадриятлар, жумладан, 
оиладаги меҳр-муҳаббат, Яратганга шукрона, жамоага 
ва диний эркинликка садоқат хусусида фикр қилиш 
учун имконият ойидир. Ибодат эркинлиги америкача 
табиатнинг муҳим томони саналади. Бу Америка 
Констутициясига киритилган ўзгартиришларнинг энг 
аввалида турган. У Америка жамиятининг ижтимоий 
тузилмасидан келиб чиқиб, ҳар бир шахснинг ўзи 
танлаган динга ҳеч қўрқмасдан эътиқод қилишини 
қўллаб-қувватлашни кўзда тутади. 

Бугун биз яшаб турган дунёда жамиятимизнинг 
ижтимоий тузилмасига путур етказишга ҳамда курраи 
заминдаги мусулмон жамоаси орасида эркинликнинг 

ривожланишини тўхтатишга қасд қилган бузғун-
чи экстремистлар туфайли урушлар юз бермоқда. 
Улар муқаддас қадамжоларга ҳужум қилмоқда, 
масжид ва минораларни бузмоқда, бегуноҳ 
эркаклар, аёллар ва болаларни, жумладан, ўзла-
рининг радикал қарашларига хайрихоҳ бўлмаган-
ларни аёвсиз ўлдирмоқда. Улар парокандалик ва 
зулм каби иллатларни ёйиш орқали мусул-
монларнинг эркин ва тинч турумуш кечириш ҳа-
қидаги истакларини барбод қиламиз деб ишо-
нишади. Биз эса уларга қарата “Сиз мусулмонлар-
ни ва мусулмончиликни намойиш эта олмайсиз, ўз 
йўлингизда муваффақият қозонувчи ҳам эмассиз” 
деб баралла айтамиз.

АҚШ Яқин Шарқ бўйлаб кенг тарқалган фу-
қаролар манфаатини ҳимоя қилмоқда. Биз ўз 
фарзандларининг демократик келажаги учун овоз 
берган 12 миллионга яқин ироқликлар билан 
елкама-елка ҳаракат қилмоқдамиз. Биз Толибон 
ва Ал-қоида гуруҳларига қарши ўз демокртияси-

ни ҳимоя қилишга чиққан афғон халқи билан биргамиз. 
Биз ўз эрки ва мустақиллигини талаб қилиб «Кедр 
Инқилоби» байроғини баланд кўтариб чиққан Ливан 
халқига хайрихоҳмиз. Умуман, биз озодликни, эркинлик 
келтирадиган осойишталикни қўмсаган ва унга томон 
интилганлар билан ҳамиша биргамиз.

Тарихда америкаликлар азият чеккан, оғир аҳволда қол-
ган мусулмонлар билан елкама-елка турган ва бу иф-
тихорга арзигулик тарихдир. Мамлакатимиз Югославия 
парчаланганда Босния ва Косоводаги мусуслмонларни 
ҳимоя қилиб чиққан. Биз Саддам Ҳусайн Қувайтни босиб 
олганда, Қувайтни қўллаб-қувватлаганмиз. Покистон, 
Ҳиндистон ва Эрондаги кучли зилзилалар пайтида 
америкаликлар жабрланганларга ёрдамга шошилган. 
Америка халқи Индонезия, Шри-Ланка ва Таиланддаги 
цунами оқибатида кўрилган талафотни бартараф этишга 
зудлик билан ёрдамга келган. Биз Судандаги геноцидга 
қарши туриш, муҳтожларга  инсонпарварлик ёрдами 
кўрсатишда дунёни бирлашишга чақирмоқдамиз. 
Америка Қўшма Штатлари қўшни Исроил давлати билан 
ҳамжиҳатликда яшаши учун Фаластин демократиясининг 
барпо этилишини қўллаб-қувватламоқда.

Бу қутлуғ Рамазон ойидаги ифторликда йиғилган 
эканмиз, келинглар, озодлик тушунчаси ҳаммага баробар 
деган ишончимизни янгилайлик. Келинглар, Америка 
фуқаролари дея баралла айтишга фахрланса арзигулик 
миллионлаб мусулмонларни шарафлайлик ва Америка 
ўзининг дўсти сифатида кўрадиган бошқа кўплаб 
мусулмон халқларни ҳурматга лойиқ деб билайлик.

Яна бир бор, Лаура иккимиз сиз билан кўришиб турга-
нимиздан жуда мамнунмиз. Ташрифингиз учун катта 
раҳмат. Рамазон ойингиз муборак бўлсин. Энди эса, 
имомдан дуо қилишларини сўрайман.

Президент Буш Оқ Уйда ўтказилган ифторликка келган 
меҳмонларни олқишлади

Президент Жорж Буш 2007 йил 4 октябрь куни Оқ Уйга тегишли Дав-
лат зиёфатлар уйида уюштирилган ифторликда элчилар ва мусулмон 
уламоларини олқишламоқда (Крис Гринберг олган сурат).



Мусулмонларнинг муқаддас ойи саналмиш Рамазонни 
эътироф этган ҳамда Америка Қўшма Штаталардаги ва 
бутун дунёдаги мусулмонларга чуқур ҳурмат билдирган 
ҳолда, АҚШ Конгресси Вакиллар Палатаси 2 октябрь 
куни бир овоздан қарор қабул қилди.

Америкадаги мусулмонларнинг аҳамиятини эътироф 
этувчи ушбу қарор, илк бор, Техас штати вакили Эдди 
Бернис Жонсон ва 30 нафар қонунчилик органи аъзола-
ри, шу жумладан, Миннесота вакили Кит Эллисон томо-
нидан тақдим этилди. Жаноб Эллисон АҚШ Конгрессига 
сайланган биринчи мусулмондир. 

“Бу ҳурмат ва эътироф белгисидир. Бу айни америкалик-
ларга хос амалдир. Биз диний бағрикенг ва бошқа дин-
ларга эътиборли бўлган халқмиз”, деди Эллисон USINFO 
билан суҳбатда. 

“Асосий ғоя нафақат мусулмон дунёсига, балки бутун 
дунёга шуни намойиш этишки, АҚШ Конгресси барча 
эътиқодлар ҳурмат қилинадиган жой ҳамда барча динлар 
эътироф этиладиган ва хилма-хилликка бағри очиқ бир 
макон бўлиб, унда Америка ваъдаси, яъни ўзига хос ва 
мос тарзда, ўзига хос анъана ва йўл орқали Яратганни 
топишга имконият мавжуд”, деди у.

Қарорни қизғин қўллаб-қувватлаган Калифорния штати 
вакили Брад Шерман қарорни Вакиллар палатасида 
муҳокама ва овозга тақдим этар экан, шундай деди: 
“Рамазон рўзасини тутиш дин, жамоа ва оилага садоқат-
ни талаб этади, бу барчамиз учун зарур бўлган қадри-
ятдир.” У ушбу ойни эътироф этиш Конгресс учун “Аме-
рика Қўшма Штатларидаги ва бутун дунёдаги мусул-
монларга чуқур ҳурмат” белгиси сифатида “айни мос ва 
зарурдир” деб айтди. 

Қарор лойиҳаси муаллифи бўлган Эдди Бернис Жонсон 
Вакиллар Палатасига қарата шундай деди: “Америкадаги 
мусулмонлар жамоаси Америка жамияти ва маданияти 
ривожига сезиларли ҳисса қўшиб келмоқда. Америкалик 
мусулмонлар халқимизнинг сиёсий жараёнида, иқтисо-
дий ўсишида, фан-техника тараққиётида, эркин тадбир-
корлик фаолиятида, диний бағрикенгликда, қонунчилик ва 
миллий хавфсизлик соҳаларида муҳим роль ўйнайди.”

Рамазон рўзасини тутаётган бир мусулмон сифатида 
Эллисон қонунчиларга қарата шундай деди: “Шуни 
ишонч билан айтишим мумкинки, бу тафаккур, янгиланиш 
ва ўзгариш пайтдир. Бу кунларда ўз ҳаётингизни қайта 
баҳолаш, жамиятдаги ўрнингизга эътибор қаратиш ва 
атрофдагиларга ёрдам бериш муҳимдир.”

Нью-Жерси штати вакили Бил Паскрел Ислом динининг 
бошқа динларга ўхшаш томонларини таъкидлади ва 
“Кўп вақт давомида нотўғри тушунилиб ва талқин этиб 
келинган ушбу динни ўрганиш барча мусулмон бўлмаган 
кишилар учун зарурий вазифа бўлиши керак” деб айтди.

“Иммигрантларнинг на-
бираси сифатида мен 
шуни биламанки, ҳақи-
қий киришимлилик анъ-
аналарни асраб-авайлаш 
ва муваффақиятга эри-
шиш демакдир. Мен аме-
рикалик мусулмонлар 
жамоаси буларнинг ик-
кисини ҳам тез орада 
яхши ўзлаштириб олга-
нидан ҳайратга туша-
ман. Улар оғир меҳнат, 
кучли интизом, жамоа 
ва оиладаги муҳит ҳамда
маданият туфайли бун-
дай ютуққа эришган”, 
дея эътироф этди Техас 
штати вакили Ник 
Лемпсон. 

Қарорда америкалик мусулмонлар таҳдид ва зўравон-
ликлардан ҳимоя қилиниши ва бетоқатлиликка қарши 
турилиши баён этилади. “Бу йилги Рамазон чин маънода 
мусулмонлар ва бошқа барча эътиқод вакиллари 
қалбларида эркинлик ва тоқатлиликка жой берадиган, 
бузғунчилик ва экстремизмга эса қарши турадиган ой 
бўлсин”, деди Техас штати вакили Тед Поу.

Америка-Ислом муносабатлари Кенгаши вакили Кори 
Сейлор америкалик мусулмонлар ушбу қарорни “жуда-
ям ижобий” қабул қилишганини айтди. “Бу Қўшма 
Штатлардаги бутун бошли жамиятнинг бир бўғини сифа-
тида Америкадаги мусулмонларнинг эътироф этилиши 
ортиб бораётганидан далолат беради.”

“Америка плюралистик жамият бўлиб, у турфа 
эътиқодлар учун очиқдир, аммо жамоатчилик орасида ўз 
мавқеини тиклаш ана шу эътиқоддагиларнинг ўзларига 
боғлиқ масала. Ушбу қарор америкалик мусулмонлар 
ижтимоий ҳаётга киришиб кетишни нечоғли ўзлаштириб 
олганларини кўрсатади”, деди у.

Мусулмон Жамоатчилик билан алоқалар Кенгаши 
Ижрочи Директори Салом ал-Мараяти шундай дейди: 
“Дарҳақиқат, бу Америка тарихидаги ажойиб воқеадир, 
у турли диний озчиликка бошпана бўлган мамлакатимиз-
даги диний хилма-хиллик анъналари учун ижобий 
кўтарилиш демакдир. Бу ҳаловат, киришимлилик ва 
ижтимоий уйғунлик белгисидир. Одамлар ушбу нарсалар 
қарорда акс этганидан жудаям хурсанд.”

Эллисонга кўра, Вакиллар Палатасининг “Рамазон 
бошланишини эътироф этувчи ва мусулмонларни ўз 
эътиқодларига амал қилишларини қўллаб-қувватловчи” 
қарори “Америка ва бутун дунёдаги мусулмонларнинг 
бирдамлигини” кўрсатади. 

АҚШ Конгресси Вакиллар Палатаси Рамазон тўғрисида тарихий 
аҳамиятга эга қарор қабул қилди

Конгресс аъзоси Кит Эллисон 
бир вақтлар Томас Жефферсон 
фойдаланган Қуръони Каримни 
кўздан кечирмоқда  
(© AP Images).

Бутун дунёдаги мусулмонларнинг муқаддас ойи санал-
миш Рамазон солиҳ амаллар қилишга катта эътибор бери-
ладиган, қўшни ва маҳаллий жамоалар билан алоқалар 
янада мустаҳкамланадиган ажиб бир маънавий янгила-
ниш фаслидир.

Ҳар куни қуёш уфққа бош қўйгандан сўнг қилинадиган 
ифторлик кўпинча бутун Қўшма Штатлар бўйлаб мас-
жидларда диний маросимга айланиб кетади. Америкада, 
жумладан, мамлакат пойтахтида ифторлик кўплаб 
мусулмон ташкилотлар томонидан ташкил этилади.

Мэриленднинг Силвер Спринг ҳудуди Мусулмон 
Жамоаси Марказида (МЖМ) ифторлар “барча учун очиқ-
дир” дейди МЖМ президенти Неҳал Шоҳ. Виржиния 
бўйлаб еттита бўлимга эга Катта Даллес Ҳудуди 
Мусулмон Жамияти (КДҲМЖ) Маркази бундай 
савобли ишга қўшилади.

Кўтаринки кайфият бу каби гуруҳларнинг хайрия 
ташаббусларини ҳам жонлантириб юборади. 
Беғараз ёрдам, диний эътиқодидан қатъий назар, 
барча муҳтожлар учун кўрсатилади, чунки му-
сулмончиликда “муҳтож бўлмаганлар муҳтож бўл-
ганларга ёрдам қилишлари керак” дейилган, дейди 
КДҲМЖ ахборот алоқалари бўлими ҳамраиси 
Ширин Элкошаири.

USINFO билан суҳбатда Неҳал Шоҳ ва Экошаири 
ўз гуруҳлари плюралистик жамиятда исломий 
қонун-қоидаларни қандай тадбиқ этилаётганини 
тасвирлаб беришди. МЖМнинг ўз клиникаси бў-
либ, унда тиббий суғуртаси бўлмаган кишиларга 
динидан қатъий назар бепул хизмат кўрсатилади. 
“Биз маҳаллий жамоага яхшироқ хизмат кўрсатиш 
мақсадида черков ва синагогалар билан эъти-
қодлараро ҳамкорликни мустаҳкамлашга ҳаракат 
қилмоқдамиз”, дейди Неҳал Шоҳ.

Бутун йил давомида хайр-эҳсон қилиб туриш Исломнинг 
устунларидан бири, аммо Рамазон ойида қилинган 
“хайру садақаларнинг қадри ва савоби улуғдир”, дейди 
Элкошаири. Мусулмонлар бошқаларнинг оғирини ен-
гиллатиш учун қўлдан келган ишни қилишлари лозим. 
“Масалан, менинг оиламда олти киши яшайди. Мен 
маълум бир егуликнинг баҳосини олиб, уни олтига 
кўпайтираман ва муҳтож оиалаларга тарқатиши учун 
КДҲМЖ марказига бераман”, дейди у.

МЖМ ва КДҲМЖ муҳтож кишиларни саломатлик, иш-
сизлик ёки бошпана билан боғлиқ муаммоларни ҳал қи-
лишда ижтимоий хизматлар билан таъминлайди. 
Элкошаирининг айтишича, яқинда КДҲМЖ Маркази 
тўсатдан эри вафот этган бир жувонга ёрдам берган. 
“Биз у аёл оёққа туриб олгунча унга ва болаларига 
кўмак бериб турдик”. Худди шундай МЖМ ҳам бизнесда 
омади чопмаган бир кишига 1000 доллар маблағ билан 
ёрдам кўрсатган ва эндиликда “биз унинг ўзини ўнглаб 

олганини кўриб турибмиз”, дейди Неҳал Шоҳ.

Ушбу гуруҳлар кенг кўламда ҳам ёрдам кўрсатади. 
МЖМ яқинда Жанубий Осиёда юз берган тошқинлардан 
жабрланганларга ёрдам тариқасида кўмак жамғармасини 
тузди. Гуруҳ Катрина тошқини (2005 йил августида 
АҚШда юз берган) қурбонлари учун 75 000 доллардан 
ортиқ, 2004 йил декабрда Индонезия, Шри Ланка, 
Ҳиндистон ва Таиландда юз берган цунами қурбонлари 
учун эса 50 000 доллар миқдорида маблағ ажратди. 
КДҲМЖ кўнгиллилари Жанубий Осиёдаги тошқин 
қурбонлари учун зарур эҳтиёж молларини тўплади. “Биз 
уларга кийим-бош ва иссиқ кўрпа-тўшак жўнатдик”, деди 
Элкошаири. 

“Бундай савобли ишларда биз яқиндан ҳамкорлик 
қиламиз” дея маъқуллади Неҳал Шоҳ. Унга кўра, йирик 
жамиятга бирлашиш ва унда маълум бир вазифани 
бажариш эҳтиёжи МЖМ эътибор қаратадиган асосий 
ғоялардан бири саналади. Мусулмон иммигрантлар 
Америка Қўшма Штатларига кўчиб келишса, улар 
мусулмон бўлмаган аҳолидан ўзларини айро кўра 
билмасликларини тушуниб етишади, дейди Неҳал 
Шоҳ USINFO билан суҳбатда. Аксар иммигрантлар бу 
жамиятга тез ва осон киришиб кетади, аммо баъзида 
“кўпроқ маданий мослашув талаб этилади”, дейди у. 
“Баъзилар тор фикрлайди, лекин бундай ҳолат билан 
ушбу муҳитда батамом қолиб бўлмайди.”

Ҳар икки суҳбатдошимиз Қўшма Штатлардаги 
диний эркинликнинг ҳимоя қилинганидан мамнун 
эканликларини изҳор этишди ва бутун дунёдан келадиган 
иммигрантларни бағрига оладиган мамлакатни қўллаб-
қувватлажакларини изҳор этишди. 

4

АҚШ мусулмонлари учун Рамазон ойи маҳаллий жамоаларга 
кўмак бериш учун бир эслатмадир

Нью-Жерси штатига қарашли Пассейик графлиги Ислом Марказида 
муслима қизлар ифторликда хурмо билан оғиз очишмоқда. Америка 
Қўшма Штатларидаги масжидларда ифторлик кўпинча байрамга айланиб 
кетади ва Америкадаги кўплаб исломий ташкилотлар уларга мезбонлик 
қилади  (© AP Images).

10 октябрь куни Америка Қўшма Штатларининг Тош-
кентдаги Элчихонасида Дин, Давлат ва Жамият маса-
лалари бўйича мутахассис Дэвид Хунзикер билан 
телемулоқот (ТМ) ўтказилди. Ушбу анжуман муборак 
рамазон ойи шарафига Рўза хайит байрами арафасида 
уюштирилди.

Миссия раҳбари ўринбосари Бред Ҳенсоннинг кириш 
сўзидан сўнг, жаноб Хунзикер Америка Қўшма Штат-
ларида рамазон ойи ва унинг мамлакат бўйлаб ёйилиши-
га доир тақдимотини бошлади, унда ҳатто баъзи мусул-
мон бўлмаганлар ҳам кундуз куни ейиш ва ичишдан 
ўзларини тийишаётгани, университетлар, масжид ва 
идоралар каби жамоат жойларида кечқурун ифторлик 
қилаётганлари ҳақида мисоллар келтирди.

Нотиқ йиғилганларга қарата АҚШ Президенти Жорж 
Буш 4 октябрь куни Оқ Уйда еттинчи ифторликка 
мезбонлик қилаётган бир пайтда АҚШ Вакиллар Пала-
таси мусулмонларнинг рамазон ойини эътироф этган 
ҳолда қарор қабул қилганини мамнуният билан изҳор 
қилди. Бу “Америка Қўшма Штатлари ва бутун дунёда-
ги бошқа мусулмонларга нисбатан чуқур ҳурмат” 
ифодасидир. Шунингдек, жаноб Хунзикер АҚШ Конг-
рессига сайланган биринчи мусулмон аъзо, миннесота-
лик демократик вакил Кит Эллисон ҳақида айтиб берди. 

Тақдимотдан кейин жаноб Хунзикер маҳаллий журна-
листлардан иборат йиғилганларнинг кўплаб саволларига 
жавоб қайтарди. 11 сентябрь воқеаларидан кейин Аме-
риканинг Исломга муносабати қанчалик ўзгаргани 
ҳақидаги саволга у террорист ва диний мутаассиблар 
аксар қисми тинчликпарвар ва соғлом фикр юритувчи 
мусулмонларнинг аслида қандай бўлишини асло намойиш 
эта олмайди, деб жавоб қилди. 

Маҳаллий журналистлардан бири Данияда тарқалган ка-
рикатуралар билан боғлиқ можаролар хусусида жаноб 

Хунзикернинг фикрини сўраганида, у демократия прин-
циплари ҳар бир кишига ўз қарашларини ифода этиш 
имкониятини бериши, аммо бундай ҳуқуқлар ортида 
маълум бир жавобгарлик, жумладан, бошқаларнинг 
диний ҳиссиётларини ҳурмат қилиш ҳам туришини 
урғулади. 

Меҳмонлардан бири нотиқдан Америкадаги мусулмон-
ларнинг Афғонистон ва Ироқдаги ҳарбий ҳаракатларга 
муносабати хусусида сўради. Жаноб Хунзикер Аме-
рикадаги мусулмон аҳоли мамлакатдаги қолган аҳоли 
сингари икки хил фикрда экани, яъни уларнинг бир 
қисми ҳарбий амалиётларини қўллаб-қувватлаётгани, 
айниқса, бундай ҳаракатлар ўша мамлакатлардаги 
зулм кўрганларни озод этгани учун ёқласа, аҳолининг 
иккинчи қисми бундай ҳарбий амалиётларга қарши 
эканини айтди. Нотиқнинг таъкидлашича, урушлар 
давом этмоқда, аммо уларни бирдан тўхтатиш коалиция 

кучлари ва ҳукумат биргаликда бу мамлакатлардаги 
террористик гуруҳларни илдизи билан қириб ташлаш, 
демократик жамият барпо этиш йўлида қилган барча 
саъй-харакатларини издан чиқариб юборган бўларди. 

Анжуманга ташриф буюрган журналист ва талабалар 
америкалик мусулмонлар дунёнинг бошқа қисмидаги 
диндошлари каби ўз динларига берилган имкониятдан 
бемалол фойдаланишларини билиб олишди. Масалан, 
катта ва кичик шаҳарлардаги масжидлар тўлиб туриши, 
жамоат жойларида одамлар ҳижоб кийиб юришлари 
мумкинлиги, давлатнинг диний ишларга аралашмаслиги, 
Америка демократиясининг асосий қоидаси, АҚШ 
Конституциясига киритилган биринчи ўзгариш диний 
эътиқод ҳақида бўлгани, одамларни ўзлари истаган динга 
эътиқод қилишга ҳақли эканлигидан хабардор бўлдилар. 
Жаноб Хунзикерга кўра, оддий одамлар Исломни 
маданият ёки сиёсий ҳаракат эмас, балки дин сифатида 
кўришларини таъкидлади. 

Теле-мулоқот Америка Қўшма Штатларидаги Ислом динининг 
мавқеига аниқлик киритди

Миссия раҳбари ўринбосари Бред Ҳенсон муборак рамазон ойига 
бағишланган телемулоқотга йиғилган меҳмонларга мурожаат 
қилмоқда  (АҚШ элчихонаси сурати).

АҚШ элчихонасида ўтказилган телемулоқот иштирокчи-
ларидан бири Дин, давлат ва жамият масалалари бўйича 
мутахассис Дэвид Хунзикерга савол бермоқда  
(АҚШ элчихонаси сурати).

Яқинда Тошкентга келган Америка Қўшма Штатлари-
нинг Ўзбекистондаги янги элчиси Ричард Норланд Ўзбе-
кистон Республикаси Президенти Ислом Каримовга 
ишонч ёрлиғини 2007 йилнинг 20 сентябрида топширди.

Элчи Ричард Норланд АҚШ Ташқи ишлар маҳкамасида 
мутассил ишлаб келаётган дипломатдир. Ҳозирги лаво-
зимга номзоди кўрсатилгунга қадар у (2005-2007) Афғо-
нистон пойтахти Кобулдаги АҚШ элчихонасида Мис-
сия раҳбарининг ўринбосари сифатида хизмат қилган. У 
шунингдек (2003-2005) Латвия пойтахти Ригадаги АҚШ
элчихонасида Миссия раҳбарининг ўринбосари сифати-
да хизмат килган ва (2002 октябр - 2003 январ) Афғонис-
тоннинг Мозори-Шариф шаҳрида Афғонистондаги сиё-
сий ва иқтисодий қайта тиклашни илгари суриш учун 
АҚШ Армиясининг фуқаро масалалари бўйича гуруҳи 
таркибида Сиёсий масалалар бўйича маслаҳатчи вази-
фасини ўтаган. 

Элчи Норланд АҚШ Миллий Хавфсизлик Кенгашининг 
Европа масалалари бўйича директори сифатида (1999-
2001) ва Ирландия пойтахти Дублиндаги АҚШ элчихо-
насининг сиёсий маслаҳатчиси сифатида (1995-1998) 
Шимолий Ирландия тинчлик жараёни бўйича маслаҳат
берган. Европада Хавфсизлик ва Ҳамкорлик Конферен-

цияси миссияси таркибида у 
Грузия Республикасида тинч-
ликпарвар кузатувчи сифатида 
(1993) хизмат қилган ва айни 
шундай вазифа билан 1995 
йили Чеченистонга ташриф 
буюрган. 

Элчи Норланд Совет Иттифо-
қи даврида (1988-1990) Моск-
вадаги АҚШ элчихонасининг 
сиёсий масалалар бўйича дип
ломати сифатида хизмат қил-
ган.

Элчи Норланд АҚШ Ташқи ишлар маҳкамасига 1980 
йили кирган. У 1977 йили Жоржтаун Университетининг 
Хорижий Хизмат факультетини битирган. Жон Хоп-
кинс Университети Илғор Халқаро Тадқиқотлар факуль-
тетининг Халқаро Жамоат Сиёсати бўйича (1992) ма-
гистр унвонини олган, Миллий Харбий Коллежининг 
Миллий хавфсизлик Стратегияси бўйича (2002) магистр 
унвонини олган. Элчи Норланд француз, рус, норвег ва 
латиш тилларида сўзлашади. У ва унинг рафиқаси Мэри 
Хартнетнинг икки фарзандлари бор.

АҚШнинг янги элчиси Ричард Норланд Ўзбекистон Президенти 
Ислом Каримовга ишонч ёрлиғини топширди

Ричард Норланд
АҚШ элчиси.

21 сентябрь куни АҚШнинг Ўзбекистондаги Элчиси жа-
ноб Ричард Норланд Тошкентдаги “Интерконтиненталь” 
меҳмонхонасида ўтказилган Жуғрофий Ахборот Тизим-
лари Семинарида иштирок этган 21 нафар кишига гувоҳ-
номалар топширди.

АҚШ Армияси Муҳандислар Қўшинига қарашли Фуқа-
ролар ва Ҳарбий Фавқулодда Тайёргарлик Идорасининг 
тўрт кишидан иборат юқори малакали гуруҳи ўтказган 
амалий семинарда Ўзбекистон Фавқулодда Вазиятлар 
Вазирлиги ходимларига факқулодда ходисага тайёргар-
лик, режалаштириш, ва оқибатларини бартараф этишда 
Жуғрофий Ахборот Тизимлардан қандай фойдаланишни 
ўргатилди. Иштирокчилар Ўзбекистонда келгусида юз 
бериши мумкин бўлган фавқулодда ҳолатлар ёки қўшни
мамлакатлардаги офатлар вақтида хариталар тузиш ва 
тегишли чоралар қабул қилиш учун аниқ маълумотлар 
ишлаб чиқиш мақсадида масофавий ўлчаш ва картогра-
фик технологияларни қўллашди. Тренерлар ҳам АҚШ 
мулозимлари фавқулодда ҳолатларга жавоб амалиётла-
ри вақтида бундай технологиялардан қандай фойдала-
нишларини намойиш этишди. 

АҚШдан келган мутахассислар Ўзбекистон Фавқулодда 
Вазиятлар Вазирлиги ходимларининг ишга ёндашуви ва 
касбий маҳоратини юқори баҳолади. Улар бундай иқти-
дорли ва тиришқоқ фавқулодда вазиятлар жамоаси саноқ-
ли мамлакатлардагина мавжуд эканини таъкидлашди. 
Америкалик меҳмонлар ўзбекистонликларни меҳмонна-
возлигидан ниҳоятда миннатдор бўлдилар, ўз юртига кат-
та таассурот билан кетаётгани ва ўз навбатида Ўзбекистон 
делегациясини АҚШга ташрифини кутиб қолишларини 
маълум қилишди.

Элчи Норланд фавқулодда вазиятларга оид ўқув дастури 
битирувчиларини табриклади

Элчи Ричард Норланд Тошкентда ўтказилган Жуғрофий Ах-
борот Тизимларга оид семинар иштирокчиларидан бирига 
гувоҳнома тақдим этмоқда  (АҚШ элчихонаси сурати).

18-19 октябр кунлари Элчи Ричард Норланд Ўзбекистон 
вилоятларига илк сафарини уюштириб, Самарқандга 
ташриф буюрди. Самарқанд вилояти хокими вазифасини 
бажараётган Аъзамхон Усмонович Бахромов ва Самар-
қанд шаҳри хокими Сухроб Абдугафорович Рафиков эл-
чини самимий кутиб олишди. 

Бундан ташқари, ташриф мобайнида Элчи Норланд АҚШ 
томонидан Ўзбекистонда қўллаб-қувватланаётган икки-
та лойиҳани бориб курди. Биринчи лойиҳа Давлат Са-
нитария ва Эпидимиология Назоратининг Самарқандда-
ги марказида амалга оширилмокда. Марказда сўнгги 
технологияларга асосланган лаборатория фаолият кўр-
сатмокда. Лаборатория хавфли патогенларни аниклашга 
ихтисослашган. 

Элчи Норланд ташриф буюрган иккинчи лойиҳа – Мар-
казий Осиё Уруғчилик Компанияси (МОУК). МОУК пах-
тани тўғридан-тўғри даладан келтиради ва уни қайта иш-
лайди хамда ажратилган уруғлардан ёғ махсулотларини 
ишлаб чиқаради ёки уруғчиликда фойдаланади. 

Расмий ташрифлардан ташқари, элчи Самарқанд Мада-
ният ва Тарих Музейи билан танишди. У ерда элчи Нор-
ланд собиқ АҚШ элчиси томонидан Маданий Бойлик-
ларни Асраш Бўйича Элчи Фонди лойиҳаси доирасида 
ҳомийлик қилинган кўргазмани кўздан кечирди. Кўргаз-
ма бир неча тарихий аҳамиятга эга Қуръон нусҳалари ва 
диний адабиётлардан ташкил топган. Афросиёб Музе-
йида элчи Норланд музейнинг иккинчи қаватида яқинда-

гина очилган кўргазмани кўздан кечирди. Ушбу кўргазма 
қисман АҚШ халқининг беғараз гранти кўмагида молия-
лаштирилди.

Ташриф мобайнида, элчи Норландга ўз рафиқаси Мэри 
Хартнет ва уларнинг Ўзбекистонга ташриф буюрган қи-
зи хамрохлик килдилар. Самарқандда кўрсатилган ҳур-
мат эҳтиром ҳамда ажойиб тарихий ахамиятга эга бўлган 
санъат асарлари элчида катта таассурот қолдирди. Элчи 
жаноблари бу каби меҳмондўстлик уни Самарқанд зами-
нига яна ташриф буюришга ундашини таъкидлади. 

Элчи Норланд Самарқандга илк маротаба ташриф буюрди

Элчи Норланд Самарқанддаги Тарих ва Санъат музейида на-
мойиш этилган Марказий Осиё торли мусиқа асбобларининг 
беқиёс тўпламини томоша қилмоқда (АҚШ элчихонаси сурати).

25 октябр куни Тошкентнинг Интерконтинентал мех-
монхонасида, АҚШнинг Ўзбекистондаги элчиси Ричард 

Норланд Америка Савдо Палатаси аъзо-
лари олдида маъруза қилди.

Бизнес етакчиларга Буюк Ипак Йулининг 
мухим чоррахасидаги «кашфиётчи ка-
питалистлар» дея тасниф бериб, элчи Ўз-
бекистон халқи ва Марказий Осиё минта-
қасида тинчлик ва фаровонликни таъмин-
лаш каби умумий мақсад йулида АҚШ 
элчихонаси Америка Савдо Палатасини 
тўлиқ қўллаб-қувватлашини айтди. 

Элчи Норланд қўшимча қилиб айтиши-
ча, у Америка ва Ўзбекистон алоқалари 
барқарор ва изчил равишда яхшиланиш 
истиқболи борлигига ишонади. Бу йулда 
у учта босқични белгилаб берди. Унинг 
фикрича, бу уч босқич алоқаларни ха-
қиқатан хам яхшилашда муҳим ўринга 
эга. Жумладан ўзаро ишончни қайта 

тиклаш, кенгроқ миқёсда шаффофлик (транспарентлик) 
яратиш, ва ислоҳатлар жараёнини янада чуқурлаштириш 
Ўзбекистоннинг Марказий Осиёдаги муҳим давлат сифа-
тидаги салоҳиятини тўлиқ ишга солишда ёрдам беради. 

Элчи Норланд Америка Савдо Палатасида маъруза қилди

Элчи Норланд Тошкентдаги Интерконтиненталь меҳмонхона-
сида нутқ сўзламоқда  (АҚШ элчихонаси тақдим этган сурат).



Нью-Йорк Университетининг Вашингтон хиёбонида 
ўтказилган тадбир шуни кўрсатдики, сенатор ва пре-
зидентликка номзод Барак Обама билан 27 сентябрда 
учрашувга йиғилган 24 000 тарафдор ва қизиқувчи то-
мошабинлар орасида Нью-Йорк Университетининг 
юзлаб талабалари бўлган. 

«Ўз ҳовлингда президентликка демократик номзодни 
кўриш қандайдир ҳаяжонга молик бир нарса», дейди 
Нью-Йорк Коллежи Демократларининг хазиначиси Нил 
Шектер. Нью-Йоркдаги бошқа университетлардаги 
Коллеж Демократлари аъзолари ҳам учрашувга келиб, 
ёш сайловчиларни бефарқ қолдирмаётган сайлов кампа-
ниясини кўриш нияти эдилар.

Бутун мамлакат бўйлаб талабалар шаҳарчасида тала-
балар сиёсий жараёнда иштирок этиш мақсадида кол-
леж республикачилари ёки коллеж демократлари деган 
тармоқларга аъзо бўлишмоқда. Уларнинг баъзилари 
сиёсатга анчадан бери қизиқиб келаётган бўлса, 
баъзилари 2008 йил президентликка номзодларни 
қўллаш учун биринчи марта бу жараёнга аралашмоқда.

Анъанавий либерал қарашдаги ўқув маскани саналган 
Нью-Йорк Университетида коллеж декмократларининг 
1000га яқин аъзоси мавжуд бўлиб, 2008 йил сайловига 
қизиқиш кучайгани сайин уларнинг сони ҳам ортиб 
бормоқда. Клуб талабалар билан номзодларнинг учра-
шувини ташкил этади, тақлидий сайловлар, баҳс-муно-
заралар уюштиришни, сайловчиларни уйма-уй рўйхатга 
олишни режалаштиради. Клуб вице-президенти 
Мэри Керл ўз аъзоларини сиёсий арбоблар талабалар 
билан учрашишлари мумкин бўлган Нью-Йорк шаҳри 
атрофидаги сиёсий тадбирларда кўнгилли равишда фаол 
иштирок этишга рағбатлантиради. 

Президентлик кампаниясига оид ҳаяжонли дамларга 
қарамай, Нью-Йорк Университети демократлари кўплаб 

талабалар истагани каби ўз клубларининг президентлик-
ка номзодлар бажариши керак бўлган муҳим масалалар-
га бўлган эътиборни давом эттиришни айтишади. 
Керл глобал исиш муаммосидан ташвишланаётганини 
билдирса, бошқа талабалар имииграция ва Ироқдаги 
урушни муҳим муаммолар қаторида санаб ўтишди.

400га яқин аъзоси бўлган Нью-Йорк Университети рес-
публикачилари университет демократларига қараганда 
озчиликни ташкил этса-да, аммо улар талабалар ша-
ҳарчасида сезиларли консерватив руҳдаги овозга эга. 
Университетнинг либерал мавқеига ишора қилган ҳол-
да, республикачилар гуруҳи ҳар ҳафта «ўнг қанотдаги 
хавфсиз ҳудуд» деб аталувчи мажлислар ўтказиб туради. 

Бундай йиғинлардан ташқари, республикачи талабалар 
маҳаллий ва мамлакат миқёсидаги кампанияларда ҳам
иштирок этади, Консерватив Сиёсий Ҳаракат Қўмитаси 
каби лоббистлар гуруҳларига қўшилади. Клуб прези-
денти Сара Чамберс аъзоларни республикачилар номи-
дан президентликка номзод бўлган Руди Жилиани, Мит 
Ромни ёки Жон Маккейн учун овоз тўплашга чақиради. 

Чамберс хонимга кўра, Нью-Йорк университети респуб-
ликачиларининг «қизиқишлари хилма-хил» бўлиб, 
уларнинг баъзилари иқтисодий сиёсат ва молиявий ма-
салалардан ташвишланса, баъзилари ижтимоий муам-
моларга асосий эътиборни қаратади. Гуруҳ сайлов кам-
паниясининг бир қисми сифатида аборт қилиш билан
боғлиқ муаммоларни ҳам кўтаришни режалаштир-
моқда.

Сайлов яқинлашгани сайин талабалар шаҳарчасида 
сиёсий фаоллик кучайиб бормоқда. Республикачи 
ва демократ талабалар, келаси ойларда ўзлари ёқлаб 
чиқаётган номзодларга тақлид қилиб қизғин баҳсларда 
иштирок этишади, шу тариқа улар келгусида сиёсий 
арбоб бўлишга тайёргарлик кўришаётган бўлса не 
ажаб.

АҚШ сиёсий жараёнида Америкадаги коллеж талабалари ҳам 
фаол иштирок этмоқда

Нью-Йорк Университетининг юзлаб талабалари Вашингтон 
Хиёбонида бўлиб ўтган сенатор Барак Обама билан учра-
шувда қатнашишди  (© AP Images).

Жон МакКейн Жанубий Каролина штатидаги Френсис Ма-
рион Университетида талабалар билан учрашмоқда  
(© AP Images).



Илгари ўртача Америка фуқароси президент сайлови 
кампаниясига варақалар тарқатиш ёки одамлар орасида 
турли тадбирлар ўтказиш орқали ҳисса қўшган бўлса, 
эндиликда минглаб америкаликлар 2008 йилдаги 
сайловга Интернетда блоглар очиш йўли билан жалб 
қилинмоқда. 

Веб-логлар, содда қилиб айтганда блоглар маълум бир 
шахслар (блогчилар) томонидан ёзилган веб-сайтлар 
бўлиб, уларда онлайн кундалик тарзида шахсий фикр 
ва мулоҳазалар акс этади. Якка тартибдаги блогчилар 
ўзлари ёқтирган номзодни ёқлаб шарҳлар ёзади, бошқа 
блогчилар билан қолган номзодлар тўғрисида баҳсга 
киришади.

“Эътиборли томони шундаки, кўплаб блоглар ҳеч қайси 
йўл, шакл ё йўсинда назорат қилинмайдиган кишилар 
томонидан ёзилади”, деди блогчи Жеф Коммарото 
USINFO билан 7 сентябрда бўлган суҳбатда. “Менга 
агар блогчилар бирор номзод ҳимоя қилишни исташса, 
бу ҳақида блогда ёзишлари ёқади. Улар бирор компания 
томонидан ишга ёллангани учун эмас, балки шундай 
қилиш керак деб ҳис  қилаётганлари учун шундай 
қилишади.”

Рэнди Калипсо ўз блогида президентликка номзод 
Ҳиллари Клинтонни ёқлаб материаллар ёзади, у блог-
ни Клинтон хоним расман президентликка ҳали ўз 
номзодини қўймасидан илгари, 2005 йилнинг май ойида 
очган эди. USINFO билан 24 сентябрда бўлган суҳбатда 
у “менга бу блогни юритиш жуда ёқади, мен Ҳиллари 

хонимнинг Америка учун қилиши мумкин бўлган иш-
ларидан ҳам илҳомланаман” деди.

Шубҳасиз, сайлов кампаниялари ҳам бу усулдан алла-
қачон фойдаланишга ўтган. Барча президент сайлови 
кампаниялари ҳозирда ўз блогларига эга, уларда кам-
панияларнинг кундалик фаолиятлари баён этилади. Бун-
дай сайтлардаги блогчилар штатдаги ходимлар бўлиб, 
уларга маълум бир номзодни ёқлаб чиқаётгани учун пул 
тўланади. 

Блог сингари янги ахборот воситасининг камхаржлиги, 
сайловчиларнинг унга бир зумда кира олиши президент 
сайлови кампаниялари улар ортидан фойдани кўзлашига 
сабаб бўлди. Кампаниялар Интернетнинг хилма-хил во-
ситалари орқали ҳар босиқичда ўз ёқловчиларининг жалб 
қилинишини осонлаштиришни истайди. Тарафдорлар 
онлайн форумлари орқали боғланишлари, маҳаллий тад-
бирлардан бохабар бўлишлари, компьютер мурватини 
бир неча бор босиб пул эҳсон қилишлари мумкин. 

Ҳар бир кампаниянинг блогларида унинг тарафдорлари 
ўз дўстларига юбора оладиган автоматик мактуб мавжуд. 
Бу и-карталар шахснинг қизиқишига қараб исталган ма-
салада мужассамлаштирилиши мумкин: Ҳиллари Клин-
тоннинг ҳарбий қўшинларни ортга қайтариш режаси 
ҳақида мактуб юбориш, Рюди Жилианининг веб-сайтини 
кўриш учун дўстларни таклиф этиш ёки Жон МакКейн-
ни ёқлаётганингизни ифодалаш шулар жумласидандир. 

Сенатор Барак Обама ўзинниг ёш тарафдорлари ўртаси-
да оммалашиб кетган янги ахборот воситасидан фойдала-
нишда илғорлик қилмоқда. Обаманинг веб-сайтида ра-
қамли аудио файллар – подкастлар мавжуд, уларда жаноб 
Обаманинг ахлоқ тўғрисидаги янги қоунчиликни ёқлаб 
сўзлаган нутқларини эшитиш мумкин. 

Коллеж талабалари орасида оммалашган «Фейсбук» 
(Қиёфалар китоби) ижтимоий алоқалар сайтида тахминан  
330 000 киши “Обама 2008”ни ёқлаб чиққан. Уларнинг 
330 га яқинини “Фейсбук”даги Обама бўлимини мунта-
зам равишда расмлар, материаллар билан тўлдириб тура-
диган, онлайн баҳсларда иштирок этадиган кишилар 
ташкил қилади. Фарук Арегби февраль ойида тузган уш-
бу гуруҳ кундан-кунга кенгайиб бормоқда, унинг янги 
аъзоси Майкл Рубенштейн шундай ёзади: “Фейсбукдан 
оқилона фойдаланиш керак. Умид қиламанки, бошқа 
компаниялар ҳам шунга ўхшаш нимадир қилади.”

Рубенштейннинг орзуси рўёбга чиқиб, эндиликда кўплаб 
кампаниялар Фейсбук ва Myspace, YouTube, Flickr каби 
бошқа сайтларда кўрина бошлади. Ҳар бир кампаниянинг 
веб-сайти остида фойдаланувчиларнинг рўйхатдан ўти-
шига имкон берувчи митти белгилар мавжуд, масалан, 
Ҳиллари Клинтон тарафдорлари “Facebook”да, Жилиани-
ни ёқловчилар “Flickr”да рўйхатдан ўтишлари мумкин.

Албатта, барча блоглар ҳам ижобий натижа бермайди, 
кўпгина кампаниялар шунга гувоҳ бўлдики, бирор сай-
лов кампанияси ходимининг веб-форумдаги баёноти ёки
“YouTube”га жойлаштирилган бирор номзоднинг видео-
тасвири катта жанжалга айланиб кетиши мумкин. Кўп-
гина маҳоратли журналистларга блогчиларнинг ахборот 
воситасига кўрсатаётган таъсири ёқмайди, улар айрим
аҳамият касб этадиган блогчиларга маҳоратли журна-
листлар учун кўзда тутилган матбуот ёрлиқлари топши-
рилаётганига қаршилик билдиришади. Шунга қарамай, 
блог сингари янги ахборот воситасининг тутган ўрни 
беқиёс, улар 2008 йил сайлов пойгасида муҳим роль ўй-
найдиган кўринади. 

Президент сайловларининг Интернетда ёритилиши

Интернетда видео хизмати кўрсатадиган “YouTube” АҚШ 
сиёсатида алоҳида роль ўйнамоқда  (© AP Images).



Айова ҳақиқий меҳмоннавозлик, йирик аҳамиятга мо-
лик тарихий қадамжолар, гўзал ва бетакрор шаҳару 
қишлоқлари, тўрт фаслга монанд табиати билан машҳур 
ажойиб ўлкадир.

“Айова” сўзи шу номдаги бир америкалик ҳинду қабила-
си номидан олинган. Айова Президент Томас Жефферсон 
ва Наполеон Бонапарт имзолаган Луизиана савдо шарт-
номасининг бир қисми бўлиб, шундан кейин қитъадаги 
ерларнинг катта қисми Қўшма Штатлар назоратига ўт-
ган. 1830 йилларга қадар штат ҳудуди оқтанлилар коло-
ниясига қараган. 

Штатни илк бор маш-
ҳур Льюис ва Кларк 
тадқиқ қилган. Ўша та-
рихий саёҳатда бир 
сержант Чарльз Флойд 
вафот этган. Айни пайтда 
Флойд дафн этилган 
жойда, Сиу шаҳрида, 
унинг шарафига ҳайкал 
қад ростлаган. 

Оқтанлилар колонияси 
бошланганида, Айова 
Мичиган Ҳудудининг 
бир қисмига айланди. 
1837 йилда Мичиган 
штат мақомини олгач, 
Айова Висконсин Ҳуду-
дининг бир қисми бў-
либ қолди. Ахири, икки 
йил ўтгач, Айова Ҳуду-
ди Висконсин Ҳудуди-
нинг Миссисипи дарё-

си ғарбидан ажратиб олинди. Илк Айова Ҳудуди қонун
чиқарувчи органи ҳудуд пойтахти сифатида Жонсон 
графлиги танланишидан бирмунча аввал Бурлингтонда 
мажлис ўтказган. Бугунги кунда Эски Капитолий деб 
юритилувчи Айова шаҳридаги йирик иншоотда ҳукумат 
барпо этилган. 1857 йилдаги Конституция талаби билан 
Айова штатининг ҳукумати қароргоҳи бирмунча марка-
зий ҳудуд дея кўрилган Де Мойн шаҳрига кўчирилган.

АЙОВА – ИШЛАБ ЧИҚАРИШ РИВОЖЛАНГАН ШТАТ

Айова ишлаб чиқаришда етакчи штат сифатида машҳур
тарихга эга бўлиб, у мамлакат иқтисодига йилига 19 
миллиард доллар ҳисса қўшади, Ялпи Штат Маҳсулоти-
нинг 25 фоизини ташкил қилади. Бугунги кунда 4200 дан 
ортиқ ишлаб чиқарувчилар 230 000 айоваликларни ишга 
жалб қилган. Дунёдаги етакчи компаниялар қаторида
турадиган Жон Дир, Роквел Коллинс, Алкоа, Вермеер,
Аш-Эн-Ай ва бошқалар Айовада озиқ-овқат маҳсулот-
лари, автомобиль, алюминий, пўлат, пластик материал-
лар, босмахона, сунъий металлар, қишлоқ хўжалиги ва 
қурилиш ускуналари, жиҳозлар, ёғоч маҳсулотлари, ки-

мёвий моддалар, биофан таркибий қисмлари кабиларни 
ишлаб чиқишга ихтисослашган. Айова 21-асрда иш ўрин-
ларини яратиш мақсадида штатдаги мавжуд ишчи кучи 
ва малакага асосланган  кучли илғор ишлаб чиқариш сек-
торига ҳисса қўшиш вазифасини олган. Айова ишлаб чи-
қариш компанияларига таклиф қилиши мумкин бўлган 
кўплаб афзалликларнинг баъзилари қуйидагилардан 
иборат:

•	 Айованинг малакали, яхши билимга эга ва мосла-
шувчан ишчи кучи юқори сифатли маҳсулот ва кам ама-
лий харажатлар билан таъминлайди.

•	 Айова ишчиларига тўланадиган ҳақ мамлакатдаги 
энг кам тўловлардан саналади. 

•	 Айовада бизнесни ривожлантиришга интилувчи 
ҳокимият ишлаб чиқарувчиларга хилма-хил солиқ кре-
дитлари ва чегирмалар жорий этиш мақсадида мунтазам 
равишда ҳар томонлама афзал бўлган солиқ дастурлари-
ни ривожлантириб боради. 

•	 Ягона омилли корпоратив фойда солиғи фақатгина 
штатдаги савдолардан тушган фойда учун амал қилади.

•	 Штатдаги ҳудудий коллежлар Айова саноатига 
– илғор ишлаб чиқариш, биофан ва ахборот қарорларига 
жалб қилиш учун йилига 25 000 талабани ўқитади.

Штатда маҳсулотларни бутун дунёга экспорт қилиш 
учун ҳаво, сув, темир йўл ва магистраль йўллари мавжуд. 
Унинг Шимолий Америка марказидаги жойлашув ўрни 
маҳсулотларни дунёнинг турли бурчига етказишда қу-
лай шароит яратади. Икки асосий қирғоқма-қирғоқ ва
чегарама-чегара штатлараро магистраллар Айова орқали 
ўтади, улар Америка транспорт тизимидаги асосий йўл-

Айова – лочинлар штати

Омаҳалик Девон Рунён ўрта 
Америка маркази саналмиш 
Консил Блаф Шоусида Жон Дир 
тракторини томоша қилмоқда. 
Консил Блаф, Айова штати 
(© AP Images).

Айова Давлат Университетининг янги барпо этилган ижти-моий 
фанлар коллежи декани (ўнгдан иккинчи) Черил Ачтерберг 
ва янги коллежнинг талабалар кенгаши президенти Каролин 
Стюард икки ўқув даргоҳни бирлаштирувчи ленталарни 
боғлаш маросимида, 2005 йил 1 июль, Эймс, Айова штати  (© 
AP Images).



лар саналади. Сув орқали юклар Миссисипи ва Миссури 
дарёлари орқали олиб ўтилади. Айованинг йирик транс-
порт тизими юк машиналарига Айовада ишлаб чиқарил-
ган юкнинг 80 фоизини олиб ўтиш имконини беради. 
Қолган юклар беш асосий ҳаво транспорт воситалари, 20 
темир йўл компаниялари ҳамда Миссисипи ва Миссури 
дарёларидаги 69 сув терминаллари орқали турли ўлка-
ларга етказиб берилади.

ҚИШЛОҚ ХЎЖАЛИГИ

Американинг марказида жойлашгани учун Айовани кў-
пинча “Дунё озиқ-овқат пойтахти” деган ном билан атаб 
келинмоқда. Айова мамлакатдаги қишлоқ хўжалигига 
ихтисослашган энг бой штатлардан бири саналади. Уш-
бу саноатдан 2004 йилда тушган нақд пул тушуми 14.6 
миллиард долларни ташкил этди. Айова деҳқон хўжа-
ликлари сони бўйича бутун мамлакатда учинчи ўринни 
эгаллаган бўлиб, унда 89700 деҳқон хўжаликлари мавжуд. 

Айова АҚШдаги дон, соя, гўшт ва тухум етиштириб 
берадиган энг йирик ишлаб чиқарувчилар сирасига ки-
ради. Айовада 300 дан зиёд тижорий узумзор ва 56 вино 
ишлаб чиқарувчи завод бор.

2005 йилда Айованинг умумий қишлоқ хўжалиги экс-
порти 4.02 миллиард доллардан ортиқни ташкил этиб, 
бу кўрсаткич Айовани қишлоқ хўжалиги маҳсулотлари 
экспорти бўйича мамлакатдаги иккинчи ўриндаги 
штатга айлантирди. (манба: USDA, Иқтисодий Тадқиқот 
Хизмати.)

ТАЪЛИМ ТИЗИМИ

Айованинг ривожланиб бораётган иқтисодининг асосини 
таълим муассасалари ташкил этади. Таълим тизимига 
садоқат унинг ўрта мактабни тугатиш даражаси – мил-
лий ўртача кўрсаткичдан 16 фоиз юқори бўлишига ҳисса 
қўшмоқда. 

Штат доирасида Айовада 15 та коллеж мавжуд, улар учта 
асосий соҳа бўйича таълим беришга қаратилган: тайёрлов 
касбий ва техник таълим дастурлари, бошқа коллеж ёки 
университетларга ўтишга имкон берувчи санъат ва турли 
фанларга ихтисослашган коллежлар ҳамда катталарнинг 
тўлиқ бўлмаган таълим тизими. 

Айова коллеж ва университетлари бир неча юқори дара-
жали таълим муассалари қаторидан ўрин олган, шулар
жумласига АҚШ Янгиликлар ва Жаҳон Шарҳи 2006 Кол-
леж даражалари, Киплингер журналининг “2006 йилдаги 
сифатли таълим берувчи 100 та ўқув муаассасаси” 
кабилар киради. Талаба ва битирувчиларга мўлжаллан-
ган анъанавий дастурлардан ташқари, Айова коллеж ва 
университетлари ҳам касб таълими, давомий таълимий 
дастурлар ва катта аудит танловларига таклиф қилади.

Манбалар:  http://www.iowa.gov, http://www.traveliowa.com, 
http://www.iowalifechanging.com, http://www.census.gov.

Қисқа сатрларда:

Қисқартма номи:  IA

Пойтахти: Де-Мойн.

Ҳокими: Чет Кульвер.

Штат мақомини олган сана: 1846 йил 28 декабрь.

Аҳолиси: 2 982 085 (2006 йилги кўрсаткич, АҚШ аҳолини 
рўйхатга олиш идораси).

Майдони: 55,869.03 квадрат миль.

Штат номининг келиб чиқиши: “Айова” сўзи шу номли 
америка-ҳинду қабиласи номидан олинган.

Йирик шаҳарлари: Де-Мойн, Сидар-Рапидс, Девенпорт, 
Сиу Сити, Ватерлоо, Айова Сити, Консил Блафс, Дюбук.

Иқтисоди:

Қишлоқ хўжалиги: буғдой, соя, гўшт, тухум, сут. 

Йирик ишлаб чиқариш саноати: озиқ-овқат, асбоб-ускуна 
(асосан, қишлоқ хўжалиги, қурилиш ва кончиликда 
ишлатиладиган машиналар) ва кимёвий моддалар 
(пестицидлар, ўғитлар ва б.).

АҚШ харитаси, АҚШ аҳолисини рўйхатга олиш бюроси 
томонидан тақдим этилган.

Майк Киллингер узумзор оралаб бормоқда, Карсон яқинида, 
Айова штати  (© AP Images).



Сентябрь ойида АҚШнинг Тошкентдаги Элчихонаси 
Давлат Департаменти Нотиқлар Дастури доирасида Ўз-
бекистонга ташриф буюрган Ивон Дейвис хонимни қиз-
ғин олқишлади. “Дейвис Комюникейшн” корхонасининг 
президенти ва бош ижрочи директори Ўзбекистонга беш
кунлик сафари давомида жиддий учрашувлар уюшти-
ришни режалаштирган. У аёллар учун етакчилик, орзуга 
етишиш йўли, жамоатчилик билан алоқалар, бизнес ах-
лоқ каби турли мавзуларда нутқ сўзлади. 

Тошкентда ўтган биринчи кунида Дейвис хоним иш-
тирокчилари орасида машҳур қўшиқчи ва таниқли актри-
са бўлган кўзга кўринган аёл раҳбарлар учун семинар 
ташкил этди. Фаолиятини яқинда бошлаган Элчи Ричард 
Норланд тадбирни Элчихонага ташриф буюрганларни 
олқишлаш билан очиб берди. Дейвис хоним Самарали 
Етакчилик Асослари мавзуида тақдимот ўтказди. У 
иштирокчиларни баҳс-мунозарада фаол иштирок этишга 
чақириб, бир-бирларини яхшироқ ўрганишлари учун 
уларни гуруҳларга ажратди, етакчилик туғмами ё ҳаёт 
давомида орттириладиган ҳислатми деган муҳокама қи-
лишга, ўз хулосаларини барчага айтиб эшиттиришга ча-
қирди. Жонли тақдимот маҳорати орқали Дейвис хоним 
қандай қилиб яхши етакчи бўлиш мумкинлиги хусусида 
аёллар билан қизғин мулоқотга киришди. Иштирокчи 
аёлларнинг кўпчилиги Дейвис хонимни Қоратанлилар 
тарихи ойлиги/Аёллар тарихи ойлиги муносабати 
билан Элчихона февраль ойида ўтказган рақамли видео-
анжуманда “танишганларидан” кейин, бу сафар унинг 

ўзи билан шахсан учрашиб туришганидан жуда мамун 
эканликларини изҳор қилди.

Дейвис хоним 70дан ортиқ талаба ёшлар билан суҳ-
батлашишга имкон топди. Ўзининг жамоатчилик билан 
алоқаларга ихтисослашган корхонасини юритадиган 
тадбиркор аёл сифатида у талабалар билан кўнглига 
яқин бўлган мавзу – бизнесда жамоатчилик билан 
алоқалар масаласи хусусида баҳс-мунозарага киришди. 
У ўз фаолиятидан мисоллар келтирган ҳолда, жумладан, 
америкалик хип-хоп усулидаги артист Паф Дедди 
билан ҳамкорлигини мисол қилиб, талабаларни баҳсга 
тортди. Тадбирдан сўнг Дейвис хоним ўзбекистонлик 
талабаларнинг иқтидоридан ниҳоятда таъсирланганини 
яширмади, уларнинг жамоатчилик билан алоқалар 
мавзуси бўйича жуда кўп нарсалардан бохабар 
эканликларини тасаввур ҳам қилмаганини айтиб, бундан 
жудаям хурсандлигини изҳор этди. Дейвис хоним 
талабалар учун бизнес ахлоқи бўйича ҳам алоҳида 
тақдимот қилиб берди. Бизнесда ахлоқнинг аҳамиятини 
тингловчиларга тушунтириш мақсадида у талабаларни 
бир неча кичик гуруҳларга ажратди, уларни ахлоқий 
муаммолар кўтарилган аниқ мисолларни таҳлил қилиш 
ва тақдим этишга руҳлантирди. Талабалар соф инглиз 
тилида сўзлашувчи бу аёл билан суҳбат қуриш орқали 
сўзлашув инглиз тилини ривожлантиришгани, қолаверса, 
билим доираларини кенгайтиришганини мамнуният 
билан билдиришди. 

Ўзбекистонга ташрифининг сўнгги кунларида Дейвис 
хоним жума куни Элчихонанинг ҳафталик Чай Чат 
Мулоқот Клубида 70га яқин ёшлар билан суҳбатлашди. 
Ўз тақдимотида у “Орзуларга қандай етишиш мумкин” 
мавзусида йиғилганларга аниқ стратегияларни таклиф 
этди. У суҳбат асносида барча йиғилганларни фаол иш-
тирок этишлари учун гуруҳларга ажратди, уларга мақ-
садга эришиш йўлида қандай тўсиқлар борлигини аниқ-
лаш, муҳим ҳаётий мақсадларни белгилаб олишда ёр-
дамлашди. Шундан сўнг, Дейвис хоним ўша тўсиқларни 
енгиш, маҳсадга эришиш учун зарур бўлган аниқ страте-
гияларни тнамойиш қилди. У иштирокчиларни умид ва
некбинликка чорлаб, ўз уфқларини қандай кенгайти-
ришлари мумкинлиги хусусида таклифлар киритди. Бир 
пайтнинг ўзида йиғилганлар сўзлашув инглиз тилини 
ривожлантиришга муваффақ бўлишди. Учрашув сўнгида 
иштирокчилар “Мен Фарғонадан келдим, бундай ажойиб 
учрашувда қатнашиш имконига эга бўлганиман жуда 
хурсандман”, “Назаримда, бу ҳаётимдаги энг яхши суҳбат 
бўлди” деган илиқ сўзларни айтишди.

Дейвис хонимнинг ташрифи фақатгина бундай расмий 
учрашувлар билан чегараланмади, у Тошкент ва Бухо-
ронинг диққатга сазовор жойларини кўришга ҳам имкон 
топди. У Ўзбекистондаги баъзи тарихий обидаларни 
кўриш имконига эга бўлганидан ниҳоятда хурсанд бўл-
ди, бир сафар Бухородаги меъморчилик обидасининг 
гўзаллиги қошида ҳайратдан таърифга сўз тополмай 
қолди.

АҚШ Элчихонаси Етакчилик масалалари бўйича мутахассис Ивон 
Дейвиснинг Ўзбекистонга ташрифини олқишлайди

Ивон Дейвис хоним Элчихонадаги ҳафталик Чай Чат Клубда 
етакчиликни ривожлантириш мавзусида нутқ сўзламоқда 
(АҚШ Элчихонаси тақдим этган сурат).



Маданий меросни асраб-авайлаш бўйича Элчи 
Жамғармаси АҚШ Ҳукуматининг кам ривожланган 
мамлакатлардаги маданий меросни сақлаш учун 
бевосита кичик грант билан таъминловчи ягона дас-
туридир.

Ушбу дастур АҚШ Конгресси томонидан 1 миллион 
доллар маблағ билан 2001 йилда ташкил этилган. 
Ҳозиргача Элчи жамғармаси бутун дунёда умумий 
қиймати 9.5 миллион долларни ташкил этувчи 379 
лойиҳани маблағ билан таъминлади. Бундай лойи-
ҳалар сирасига тарихий биноларни қайта таъмир-
лаш учун техник кўмак; музей коллекциялари 
қийматини аниқлаш ва сақлаб қолиш; археологик 
манзилларни қайта тиклаш; хавф остида қолган 
анъанавий ҳунармандчиликни асраш мақсадида 
ҳужжатлаштириш; архив ва қўлёзмалар учун тако-
миллаштирилган сақлаш шароитлари яратиш; оғ-
заки тарихни ёзиб олиш; маҳаллий тилларни ҳуж-
жатлаштириш киради. 

Маданий меросни асраб-авайлаш бўйича Элчи Жамғар-
маси орқали АҚШ элчихоналари Американинг мезбон 
мамлакатлардаги маданий меросига ҳурматини намо-
йиш этиши ҳамда бу меросни қўллаб-қувватлашда фаол 
роль ўйнаши мумкин. Жамғарма очилганидан бери 119 
мамлакатда 436 грант ажратилди.

Бу йил маданий меросни асраб-авайлаш бўйича Элчи 
Жамғармаси 54 мамлакатдаги 57 та лойиҳа учун грант 
ажратмоқда, улар жумласига қуйидагилар киради:

•	 Покистонинг Пешовар Университетига қарашли 
Пашту Академиясидаги 16-асрга тегишли пашту, араб ва 
форс тилидаги қўлёзмаларни асраб қолиш;
•	 Эрамиздан аввалги 2-асрдаги Наботийлар салта-
натининг пойтахти саналган, Рим, Византия ва Усмоний-
лар даври белгиларини ўзида мужассамлаштирган Су-
риядаги кўҳна Бусра шаҳрининг қурилиш бошқаруви 
учун асбоб-ускуна билан таъминлаш;
•	 Никарагуанинг Мадриз вилоятидаги энг қадимий 
бино саналмиш 18-асрга тааллуқли Мария Магдалена 
черковини таъмирлаш;
•	 Ҳо Ши Мин шаҳридаги Вьетнамликлар Музейида 
жойлашган 200дан ортиқ Будда ҳайкалларини асраб 
қолиш.

Ўзбекистонда Маданий меросни асраб-авайлаш бўйича 
Элчи Жамғармаси бешта муҳим лойиҳани қўллаб-
қувватлаш мақсадида 125 000 долларга яқин маблағ 
ажратди. Бу лойиҳаларга қуйидагилар киради:

•	 Термез яқинидаги Кампир-тепа қалъасини асраб 
қолиш. Ушбу мажмуа ғоят катта ҳудудда жойлашган 
бўлиб, унинг барпо этилиши Александр Македонский 
давридан то Кўшонлар асригача бориб тақалади;
•	 Ўтмиш асрорини қайта яратиш – бой ўзбек ку-
лолчилиги тарихини сақлаб қолиш мақсадида ўзбек ку-

лолчилик мактабини, қадимий техникани тиклаш, анъа-
навий бўёқ ва материаллардан фойдаланишни қўллаб-
қувватлаш;
•	 Қуръонни асраб-авайлаш – Самарқанд маданият 
тарихи музейидаги қадимий Қуръонларнинг матнини 
сақлаб қолиш, иқлимни назорат қилувчи махсус кўргазма 
витриналарини ўрнатиш;
•	 Абу Райҳон Беруний номли Шарқшунослик 
институтидаги 25 000 қўлёзмани асраб-авайлаш.

2005 йилда доктор Эдуард Васильевич Ртвеладзе Тер-
мез яқинидаги қазиб ташланган Кампир-тепа қалъа-
сини сақлаб қолиш ва ҳимоя қилиш учун грант олди. 
Шунингдек, олимни бу маскандаги тарихий ёдгорлик-
ларни ҳужжатлаштириш учун тегишли маблағ билан 
таъминланди. Маҳаллий мулозимлар билан ҳамкорлик-
да ишлаш орқали, у келгусида бу жойнинг туристлар ва 
олимлар учун мўлжалланган музей мажмуасига айла-
нишига умид қилмоқда.

Кампир-тепа қалъаси қолдиқлари 35 йил аввал кашф 
этилган бўлиб, шундан буён доктор Ртвеладзе унинг 
тахминан 15 гектарини юзага чиқарди. Унда ҳарбий зо-
на, қалъа, турар жойлар, порт ва ҳатто зардуштийлар 
маросимига тааллуқли дея кўрилган диний мажмуа ҳам
топилди. Бу иш Марказий Осиё маданиятининг иқти-
содий, маданий ва сиёсий тузилмасини юзага чиқарди. 

Таълим ва Маданият масалалари Бюросининг Маданий 
Мерос Маркази маданий меросни асраб-авайлаш бўйи-
ча Элчи Жамғармасига бошчилик қилади (http://exchang-
es.state.gov/culprop/afcp/). Бу йилги танлов тез орада 
эълон қилинади. Агар сиз Ўзбекистонда асраб қолиниши 
зарур бўлган бирор манзилни билсангиз, бу ҳақда мавзу 
сифатида “Маданий ёдгорликларни асраб-авайлаш 
Жамғармаси” деган сўзларни ёзиб, Тошкентдаги АҚШ 
Элчихонасининг Tashkent-program@state.gov электрон 
манзилига хабар юборинг. 

Америка Қўшма Штатлари бутун дунёда маданий мероснинг 
асраб-авайланишини қўллаб-қувватламоқда

Кампир-тепа қалъаси Ўзбекистондаги АҚШ Элчихонаси Маданий ёд-
горликларни асраб-авайлаш Жамғармаси томонидан қўллаб-қувват-
ланган масканлардан бири (АҚШ Элчихонаси тақдим этган сурат).

Бирлашган Миллатлар Ташкилотида (БМТ) АҚШ-
нинг етакчилиги ва мажбуриятлари

Америка Қўшма Штатлари Бирлашган Миллатлар Таш-
килотининг асосчиларидан бири сифатида уни молиявий 
қўллаб-қувватлашда давом этмоқда. АҚШ БМТ халқаро 
тинчлик ва хавфсизликни таъминлаш, тараққиёт орқали
қашшоқликка қарши кураш, беғараз ёрдам, касаллик-
ларнинг илдизини қуритиш, эркинликни илгари суриш, 
инсон ҳуқуқлари ва демократияга хисса қўшишда кат-
та роль ўйнайди деб ишонади. Бундай умумжаҳон мақ-
садлар етарли даражада самара бериши учун Америка 
Қўшма Штатлари БМТ ресурсларини яхши бошқарувини 
таъминлашда фаол иштрок этади. 

Бирлашган Миллатлар Ташкилотига йирик 
молиявий ҳисса қўшувчи ҳомий

Америка Қўшма Штатлари Бирлашган Мил-
латлар Ташкилотига 1945 йилда ташкил этил-
ганида бери энг йирик ҳомий бўлиб келмоқда. 
2006 йилда БМТ агентликлари ва тинчликни 
таъминлашга қаратилган амалиётларни қўллаб-
қувватлаш мақсадида АҚШнинг БМТга берган 
ёрдами 5.3 миллиард долларни ташкил этди. 
Шу йили БМТнинг биргина тинчликни сақлаш 
ишига АҚШ 870 миллион доллар ажратди. 

БМТнинг энг йирик ҳомий сифатида АҚШ бу 
маблағлардан масъулият билан фойдаланишга 
чақиради. Хусусан, АҚШ Бош Ассамблеянинг 

икки йиллик бюджет жараёнини самарали дастурларга 
ишлатиш, долзарб бўлмаган ва натижа бермайдиган ёки 
муҳим бўлмаган дастурларни тўхтатишни таклиф этди. 

Шунингдек, АҚШ БМТнинг барча дастур ва жамғарма-

ларини бошқаришда масъулият ва шаффофлиликни 
таъминлашга чақирди. Кучли ички назорат ва такомил-
лаштирилган ҳисобот Ички Назорат Хизматининг асо-
сий Идораси учун талабга жавоб берадиган ресурслар ва 
катта мустақилликка эга бўлишни талаб этади. Ҳаққо-
ний ва очиқ таъминот тизими ҳам масъулият ва шаф-
фофлиликнинг юзага келишида муҳим аҳамиятга эга.

2006 йилда АҚШнинг ҳиссаси:

•	 Жаҳон Озиқ-овқат Дастури бюджетининг 41.5 
фоизи ёки 1.12 миллиард доллар; бу дастур доирасида ҳар 
йили 78 мамлакатдаги 87.8 миллион кишига 4 миллион 
тоннадан ортиқ озиқ-овқат етказиб берилади;

•	 116 мамлакатдаги 20.8 миллион қочоқ, Ватанига 
қайтган, фуқаролиги йўқ, мамлакат ичида кўчишга 
мажбур бўлган кишиларга ёрдам бериш, уларнинг 
ҳуқуқларини ҳимоя қилиш мақсадида Бирлашган 
Миллатлар Ташқилоти Қочоқлар билан ишлаш Юқори 
Комиссарлиги бюджетининг 24 фоизи ёки 346 миллион 
доллар;

•	 157 мамлакатдаги болаларни озиқ-овқат билан 
таъминлаш, таълим бериш ва ҳимоя қилиш, жумладан, 
уларни 3 миллиард дозадан ортиқ вакцина билан 
таъминлаш учун Бирлашган Миллатлар Ташкилоти 
Болалар Жамғармаси бюджетининг 9.4 фоизи ёки 260 
миллион доллар.

АҚШнинг Бирлашган Миллатлар Ташкилоти тизимига қўшган 
молиявий ҳиссаси

БМТ Қочоқлар билан ишлаш юқори комиссари ёрдамчиси 
Жуди Ченг-Ҳопкинс (ўнгда) Афғонистоннинг Қобул шаҳ-
ридаги БМТ Қочоқлар Агентлигида афғон қочоқлари билан 
учрашмоқда. БМТ Қочоқлар билан ишлаш комиссарлиги 2002 
йилда қочоқларни Ватанига қайтариш бўйича бошлаган 
амалиётидан бери 4 миллиондан ортиқ афғон қочоқлари 
қўшни мамлакатлардан уйига қайтарилди. Бу Ватанга 
қайтариш бўйича дунёдаги энг йирик амалиёт саналади  
(© AP Images).

Шарқий тиморлик ишчи Жаҳон Озиқ-овқат Дастури доира-
сида яқин атрофдаги омборхонага озиқ-овқат ташимоқда, 
Дили, Шарқий Тимор  (© AP Images).



2007 йил Тинчлик соҳаси бўйича Нобель мукофотига 
сазовор бўлиш орқали АҚШ собиқ вице-президенти Ал 
Гор Норвегия Нобель мукофоти қўмитаси эътироф этган 
америкалик машҳур сиёсатчилар ва фаоллар рўйхатидан 
жой олди. У мукофотни 100дан ортиқ мамлакатларнинг 
олимларини жамлаган халқаро кенгаш саналган Иқлим 
Ўзгариши бўйича Хукуматлараро Кенгаш (ИЎХК) билан 
баҳам кўради.

Нобелнинг Тинчлик мукофотига лойиқ кўрилган аме-
рикалик лауреатлар қуйидагилардир: Президент Теодор 
Рузвельт (1906); Президент Вудров Вилсон (1919); Бир-
лашган Миллатлар Ташкилотининг отаси сифатида маш-
ҳур бўлган Давлат котиби Кордел Ҳал (1945); фуқаро 
ҳуқуқлари ҳимоячиси кичик Мартин Лютер Кинг (1964); 
Вьетнамнинг ўша пайтдаги ташқи ишлар вазири Ле Дюк 
Тҳо билан мукофотни бўлишган Давлат котиби Ҳенри 
Киссинжер (1973); собиқ Президент Жимми Картер 
(2002). 

Жаноб Горга бундай нуфузли мукофот унинг атроф-
муҳитни ҳимоя қилишга оид қарашлари, Оскар муко-
фотига сазовор бўлган “Ноқулай ҳақиқат” ҳужжатли 
фильми туфайли топширилди. Фильмнинг асосий мав-
зуси – инсон фаолияти, хусусан, карбон диоксид ажра-
лиши, унинг курраи заминдаги табиий муҳитни хавф 
остига қўйиши масаласи бўлиб, у илмий доиралар ва 
ҳукуматлар, жумладан, Буш маъмурияти томонидан кенг 
эътироф этилди. 

Оқ Уй вакили Тони Фратто “Вице-президент Гор иқ-
лим ўзгаришига эътиборни қаратишга ёрдам берди”, 
деди. “ИЎХК олимлари иқлим ўзгариши билан боғлиқ 
саволларга илмий жавоб қайтириш йўлида йирик аҳа-
миятга эга ишлар қилишди... Галдаги вазифа... самарали 
ва амалий иқлим ўзгариши стратегияларини қўллаш, 
одамларни қашшоқликдан қутқариш учун тегишли 
чораларни қўллашдан иборат,” деди у.

АҚШ мулозимларига кўра, гарчи ИЎХКнинг атроф-
муҳит масалаларига оид махсус тавсиялари Президент 

Буш маъмурияти фикридан баъзан фарқ қилса ҳам, 
АҚШ ҳукуматининг иқлим билан боғлиқ тадқиқотлар 
учун сармоялари юқоридаги гуруҳнинг ҳисоботларини 
ривожлантиришга катта ҳисса қўшди.

ИЎХК 1988 йилда Жаҳон Метеорология Ташкилоти ва 
Бирлашган Миллатлар Ташкилоти Атроф-муҳит Дастури 
томонидан ташкил этилган. Ушбу гуруҳга АҚШнинг 
Миллий Аэронавтика ва Космос Маъмурияти (NASA), 
Миллий Океания ва Атмосфера Маъмурияти (NOAA) 
ҳамда Давлат Департаменти экспертлари ҳам киради. 

2000дан зиёд экспертларга эга ушбу ташкилот тадқи-
қотлар ўтказиш билан шуғулланмайди, балки бошқа 
ташкилотларнинг, жумладан, иқлим ўзгариши фанига 
тахминан 9 миллиард доллар маблағ сарфлаган кўп объ-
ектли АҚШ Иқлим Ўзгариш Фани Дастури маълумот-
ларини тўплайди ва кўздан кечиради.

Февраль ойида ташкилотнинг яқинда эълон қилинган 
ҳисоботини шарҳлар экан, АҚШ Энергия Вазирлиги 
ушбу ҳисобот “иқлим ўзгариши ҳақида Президент Буш 
айтган гапларни тасдиқлайди, у глобал иқлим ўзгариши 
масалаларини ҳал қилишда АҚШнинг еткачилиги жуда 
зарурлигини яна бир бор тасдиқлайди.”

Энергия Вазирлигига кўра, АҚШ хавфли ажратмалар-
нинг олдини олишга қаратилган илмий тадқиқот, тех-
нология, халқаро ёрдам, рағбат дастурлари учун энг кўп 
маблағ – 29 миллиард доллар сарфлади. 

Иқлим ўзгариши ва бошқа атроф-муҳит масалалари 
бўйича АҚШ ва халқаро ҳамжамият олиб бораётган 
фаолият тўғрисида қўшимча маълумот учун Иқлим 
Ўзгариши ва Тоза Энергия сайтида кўриш мумкин: 
http://usinfo.state.gov/gi/global_issues/climate_change.html.

Ал Горга Нобель мукофоти берилиши атроф-муҳитга бўлган 
эътиборни кучайтирди

АҚШнинг собиқ Вице-президенти, Нобель мукофоти соврин-
дори Ал Гор  (© AP Images).

Шарқий Гренландиядаги Аммассалик оролида муз қоя эриб 
бормоқда, 2007 йил 19 июль. Собиқ Вице-президент Ал Гор 
ва БМТ иқлим ўзгариши бўйича ҳукуматлараро гуруҳ иқлим 
ўзгариши ҳақида маълумот шакллантиргани ва тарқатгани, 
бундай ўзгаришга қарши чора-тадбирлар ишлаб чиққани 
учун 2007 йил Тинчлик соҳаси бўйича Нобель мукофотини 
қўлга киритди  (© AP Images).



Улар карнай-сурнайларнинг тантановор оҳанги ёки му-
лозимлар лента қирқишини кутиб туришгани йўқ. Улар 
ўз ҳукуматларининг рағбатлантирувчи таклифларини 
ҳам кутиб ўтиришмади. Улар, яъни Афғонистон ва Тожи-
кистондаги тадбиркорлар, икки мамлакат ўртасидаги 
Панж дарёси устида қад ростлашни бошлаган 670 метр-
ли кўприкни кўришлари билан янги имкониятлар очил-
ганини ҳис қилишди. Чегаранинг ҳар икки томонида ян-
ги меҳмонхоналар, тожиклар томонда бир ресторан ва 
ёқилғи қуйиш шахобчаси 38 миллион долларлик кўприк 
қурилиши якунланмасидан илгари очилди.

Норвегиянинг кўмагида Америка Қўшма Штатлар мо-
лиялаштирган кўприк кичик ва ўрта бизнесни, қишлоқ 
хўжалигини ривожлантириш орқали Афғонистон ва То-
жикистондаги қашшоқликни камайтиришга ёрдам бера-
ди, деб умид қилинмоқда. Тожикистон пойтахти Душан-
бедаги АҚШ Элчихонасига кўра, 2006 йилдаги 25 милли-
он долларлик икки томонлама савдо кейинги беш йил 
ичида икки марта оширилиши кўзда тутилган. Ҳисо-
ботларга қараганда, мамлакатлар кўприкнинг ҳар икки 
томонида эркин иқтисодий ҳудуд барпо этиш, божхона ва 
виза талабларини енгиллаштиришга келишиб олишган.

Жаҳон Банкининг 2005 йилдаги тадқиқотида кўрсати-
лишича, ушбу кўприк Тожикистоннинг бутун иқтисодига 
“ниҳоятда катта” таъсир кўрсатади. Бу, айниқса, то-
жик товарларини Латвия орқали эмас, балки қўшни 
Покистон денгиз порти орқали жаҳон бозорига олиб 
чиқилиши туфайли, масофани қарийб икки баробарга 
қисқартиради. Ўз навбатида бу ҳол тожик экспортининг 
жаҳон бозорларида рақобатбардош бўлишига туртки 
бўлиб, импорт товарларни эса тожик истеъмолчиларига 
янада осонроқ етиб келишига ёрдам беради.

Тожик, афғон ва АҚШ мулозимларининг фикрича, Афғо-
нистон ҳам бундан катта фойда кўради. 

26 августда кўприк очилиши маросимида АҚШ Тижо-
рат ишлари котиби Карлос Гютиерез бу кўприкни “Афғо-
нистон ва дунёнинг бошқа мамлакатлари ўртасидаги 
энг йирик алоқа воситасидир” деб айтди. Бу мамлакат 
бозорларида маҳсулотлар кўпайиши, Тожикистон, Россия 
ва Қозоғистон молларининг кириб келишига ёрдам бе-
ради. АҚШнинг Афғонистондаги Элчиси Уильям Вудга 
кўра, Афғонистоннинг минтақадаги мамлакатлар билан 
савдо алоқаси ушбу кўприк натижасида 25 маротаба 
ортади. 

Кунига 1000 та транспорт воситаси ўтишига имкон 
берувчи иншоот икки Осиё мамлакати ўртасидаги йирик 
тижорат йўлининг муҳим қисми бўлиши, минтақага 
барқарорлик ва тараққиёт олиб келиши кутилмоқда.

Ушбу кўприк, Япония томонидан Тожикистонда қури-
лиши ёки таъмирланиши режалаштирилган ва шимол, 
жануб ва шарққа олиб борадиган йўллар билан боғлана-
ди; кўприкнинг Афғонистондаги қисми эса, Осиё Тарақ-
қиёт Банки кўмагида қурилган йўллар орқали Афғо-
нистоннинг якунланиб қолган ҳалқа йўли ва Покистон-
нинг Карачи порти билан қўшилиб кетади. 

USINFO билан суҳбатда Давлат Департаментининг Жа-
нубий ва Марказий Осиё масалалари бўйича котиб ёр-
дамчиси ўринбосари Эван Фейгенбаум янги савдо йўл-
ларининг очилиши ўз мустақиллигини кучайтириш, та-
раққиёт имкониятларини кенгайтиришга уринаётган 
Марказий Осиё давлатлари учун ҳам муҳим эканини ур-
ғулади.

Марказий Осиё ва Афғонистон энергия, телекоммуника-
ция ва транспорт билан боғлиқ лойиҳаларда ҳамкорликни 
йўлга қўйиш ҳақида суҳбатлашди. Жаҳон Банки Афғо-
нистон ва Покистонга Тожикистон ва Қирғизистондан 
электр қуввати олиб ўтадиган юқори вольтли электр 
қуввати линиялари қуриш бўйича халқаро аҳамиятга эга 
лойиҳага раҳбарлик қилмоқда. Қирғизистон ва Тожи-
кистон дунёда гиддроэлектрик потенциали энг юқори 
бўлган мамлакатлар қаторига киради. 

АҚШ, Тожикистон ва Афғонистон мулозимлари кўп-
рикнинг ишга туширилиши Тожикистон ва Афғонистон 
ўртасида хавфсизлик масалалари бўйича кенг ҳам-
корликни йўлга қўйишда ёрдам беради, деб умид бил-
диришмоқда.

Панж дарёси устидаги кўприк яқинида Америка Қўшма 
Штатлари ва Европа Иттифоқи маблағ билан таъминла-
ган замонавий чегара постлари ва божхона бинолари, 
транспорт воситалари ва юк машиналарини назоарт 
қилиш учун махсус жиҳозни ўз ичига олади. Чегарадаги 
иншоотлар 2007 йил охирларида батамом ишга тушиши 
кўзда тутилган.

Афғонистон Президенти Ҳамид Карзай, Тожикистон Прези-
дент Имомали Раҳмон ва АҚШ тижорат ишлари котиби Карлос 
Гутиерез Тожикистон ва Афғонистонни бирлаштирувчи кўп-
рик устида  (АҚШнинг Қобулдаги Элчихонаси олган сурат).

Афғонистон ва Тожикистон орасидаги кўприк Марказий ва 
Жанубий Осиёни бир-бири билан боғлайди



АҚШ ва Европа мулозимларига кўра, транс-Атлантика 
давлатларининг хавфсизлиги ва фаровонлиги Афғонис-
тондаги барқарорликка боғлиқ, ва шу маънода Афғо-
нистон гиёҳванд моддалар манбаи ёки террористлар ўчо-
ғига айланиб қолмаслиги зарур.

АҚШ ва унинг европалик иттифоқчилари 2001 йилдан 
буён Афғон халқнинг ҳаётини яхшилашга катта қа-
дамлар ташлашга имкон берган ҳолда Афғонистонга 
26.8 миллиард долларлик ёрдам кўрсатди.

Эндиликда мамлакат аҳолисининг 80 фоизи тиббиёт 
масканларидан фойдаланишга имкони бор; бу кўрсаткич 
2004 йилда атиги 9 фоизни ташкил қилган. Ўтган уч 
йил ичида 4000дан ортиқ тиббиёт масканлари ишга 
туширилди ва 600дан зиёд доялар қайта ўқитилиб, ҳар 
бир вилоятга юборилди. 

Инфратузилма борасида 4000 кмдан узунроқ йўллар 
қуриб битказилди, Қобулга қайтиб келган 20 000 афғон 
учун янги уйлар қурилиши бошлаб юборилди.

Хусусий сектор ривожлана бошлади, маълумотларга қа-
раганда, афғонларнинг 10 фоизи уяли телефондан фой-
даланади. “Кока-Кола”, “Сименс”, “Нестле”, “Этисалат” 
каби машҳур корхоналар мамлакатга сармоя киритди. 
Кучли истеъмол талаби Қобул иқтисодини кўтармоқда, 
янги магистраллар, йирик савдо марказлари ва меҳмон-
хоналар барпо этилмоқда. 

14 сентябрь куни Финляндиянинг Ҳельсинки шаҳрида 
Европа ва Евроосиё масалалари бўйича давлат котиби 
ўринбосари Курт Волкер “Биз Афғонистонда чиндан ҳам 
ўсишга кўмаклашмоқдамиз, биргаликда, биз афғон халқи 
билан ҳали катта муваффақиятларга эришамиз” деди.

Ҳануз Афғонистон Европадаги афъюн ва героин етказиб 
берувчи етакчи мамлакат бўлиб келмоқда. Бунинг 
оқибатида гиёҳванд моддаларни истеъмол қилиш Европа 
ёшлари орасидаги ўлим ҳолларининг асосий сабаби 
бўлмоқда, гиёҳвандликни даволаш учун эса йилига 750 
миллион доллар маблағ сарфланмоқда.

“Бу европалик ёшлар ўртасидаги замонавий ўлатдай гап, 
у Афғонистондаги гиёҳванд моддалар билан боғлиқ му-
аммо бевосита европаликларнинг саломатлиги ва фаро-
вонлигига таъсир қилишини яққол намоён этади”, деди 
Волкер.

Британиянинг ташқи ишлар ва ҳамдўстлик идораси ва-
зири Ким Ҳовелснинг сўзларига қараганда, дунёдаги 
афъюннинг 90-95 фоизини таъминлаб турган Афғо-
нистондаги гиёҳванд моддалар савдосини йўқ қилишга 
ҳеч бўлмаганда бир авлод умри керак бўлади. 

НАТО Бош котиби Яап де Хооп Схеффер январь 
ойида ўтказилган НАТО ташқи ишлар вазирларининг 
мажлисида халқаро ҳамжамиятнинг Афғонистонга 

эътибор қаратиши муҳим аҳамиятга эгалигини таъкидлаб 
ўтди.

“Халқаро ҳамжамият Афғонистонда кучли ташаббуслар-
ни қўллашни кўзлаяпти”, деди у. “Бу дегани кўпроқ қайта 
қуришдир... Бу ҳукуматни, афғон миллий армиясини, 
хавфсизлик кучлари ва афғон миллий полициясини 
яхшироқ қўллаб-қувватлаш демакдир.”

Волкерга кўра, Ал-Қоида Европага ҳужум қилиш учун 
қулай имкониятни пойлаб ётибди. “2004 йилнинг март 
ойида 119 кишининг умрига зомин бўлган, 600дан ортиқ 
кишини жароҳатлаган Мадриддаги поезд портлашини 
Ал-Қоиданинг Европада Махфий Ташкилоти деб саналган 
Абу Ҳафс ал-Масри гуруҳи уюштирган. 52 кишини 
ҳаётдан олиб кетган, 770дан зиёд кишини яралаган 2005 
йилнинг июль ойидаги Лондон портлашларини ҳам айни 
шу гуруҳ амалга оширган дея кўрилади”, деди у.

НАТОнинг Афғонистондаги вакили Николас Лунтнинг 
айтишича, гарчи НАТО Афғонистондаги ҳарбий фаоли-
ятга жалб қилинган бўлса ҳам, “у асосан йўллар, шифо-
хоналар, мактаблар, гавжум бозорлар қуриш, далаларда 
мўл ҳосилни таъминлаш, болалар саломатлигини асраш, 
виждонли миршаблар ва билимдон маъмурларни қўл-
лаб-қувватлашга ўз ҳиссасини қўшади.”

Дарҳақиқат, халқаро ҳамжамият ёрдами билан, олти йил
аввал Толибон режими қулатилган пайтдан бери Афғо-
нистон катта ишларни амалга оширди. Йилига 12-14 
фоизга ўсаётган Афғонистон иқтисоди минтақадаги энг 
тез ўсаётган иқтисодга айланмоқда. 

Афғонистон тараққиётидаги сўнгги воқеалардан бири
Афғонистон ва Тожикистонни бир-бири билан боғлай-
диган, унга Марказий Осиё билан савдо қилишга имкон 
яратадиган янги кўприкнинг барпо этилгани бўлди. 
Кўприкнинг тантанали очилиш маросимида иштирок 
этган АҚШ Тижорат ишлари вазири Карлос Гутиерез бу 
воқеани қуйидагича шарҳлади: “Ўтмишда Буюк Ипак 
Йўли буюк тамаддунларнинг ажралмас қисми бўлган 
бўлса, минтақадаги қўшимча йўллар тижорат, тинчлик 
ва барқарорлик чорраҳасига айланаётганини яна бир бор 
намойиш этмоқда.”

Америка Қўшма Штатлари Халқаро Тараққиёт Агент-
лиги Афғонистоннинг ривожланишида ҳал қилувчи 
роль ўйнар экан, қишлоқ хўжалиги, афъюну кўкнори 
ўстириш ўрнини босадиган бошқа имконият, демократия 
ва бошқарув, иқтисодий ўсиш, таълим-тарбия, соғлиқни 
сақлаш ва инфратузилмани қўллаб-қувватловчи кўп 
томонлама дастурларни назорат қилиб боради.

Жаноб Волкер Хельсинкида сўзлаган нутқининг тўлиқ 
матнини Хельсинкидаги АҚШ Элчихонаси веб-сайтида 
кўриш мумкин: http://helsinki.usembassy.gov/events/volk-
erremarks.htm 

5-сон декабрь 2007 йДЎСТЛИК

Афғонистоннинг барқарорлиги Марказий Осиё, Европа ва 
Америка учун муҳимдир

АҚШ Элчихонасида Америка Қўшма Штатларида таъ-
лим олиш имкониятлари ҳақида маълумот олишни ис-
таганлар учун янги марказ ташкил этилди. Элчихона Таъ-
лимга оид маслаҳат марказининг (ТММ) эшикларини 
октябрь ойида жамоатчилик учун очиқ деб эълон қилди.
ТММ талабаларга илмий даража берадиган ёки бермай-
диган, олий ўқув юртини тугатган ёки тугатмаганлар учун 
махсус дастурлар, шунингдек, АҚШда таълим олиш,
малака ошириш ёки тадқиқот ўтказишга қизиққан киши-
ларга маълумот бера олади. Марказда махсус маслаҳатчи 
фаолият юритади, унда таълимга оид маълумотномалар 
мавжуд кутубхона ва таълим дастурлари бор. Буларнинг 
барчаси Қўшма Штатларда таълим олишни истаган та-
лабалар, ўқитувчилар ва турли касб эгаларининг талаб-
ларини қондиришга қаратилган. 

Элчихонадаги ТММ Ўзбекистон фуқаролари учун Аме-
рика Қўшма Штатларида олий таълим имкониятлари 
ҳақида энг янги маълумот билан таъминлайдиган АҚШ-
да Таълим марказлари йирик тармоғининг бир қисмидир. 
Тошкентдаги АҚШда Таълим маркази Қўшма Штатларда 
таълим олиш имкониятлари ҳақида аниқ, батафсил, объ-
ектив ва мунтазам ахборот таклиф қилиш, малакали 
шахсларга бундай имкониятларга қандай қилиб эга бў-
лиш йўлларини кўрсатиш орқали чет элликлар учун 
Қўшма Штатларда олий таълим дастурига ўз ҳиссасини 
қўшиб келмоқда. 

ТММдаги кўпгина хизматлар бепул, жумладан, унда 
АҚШда таълим олиш бўйича якка тартибдаги масла-
ҳатлар, ўқиш ва фанлар рўйхати, тестларга тайёрлов ма-
териаллари, АҚШдаги ўқув юртлари, қўшимча маълу-
мотномалар, молиявий ёрдам ресурслари, ариза топши-
риш ва масофавий билим олиш йўл-йўриқлари ҳақида 
маълумот олиш мумкин. Келгусида таълим бўйича мас-
лаҳатчи қўшимча хизматларни, жумладан, қандай қилиб
кириш иншо ёзиш ҳақида семинар ва ўқув курслари 
ташкил этиш, ҳомий топиш, TOEFL бўйича имтиҳон 
топшириш имкониятларини режалаштирмоқда. Шу-
нингдек, МТТ бутун Ўзбекистон бўйлаб АҚШда ўқиш 
ҳақида қизиқувчиларга маслаҳатчи билан ва бир-бирлари 
билан ўзаро мулоқотга киришишлари учун онлайн фо-
румини ташкил қилишга умид қилмоқда.

Ҳозирнинг ўзидаёқ Маслаҳат Марказида қизиқувчилар 
учун жуда фойдали бўлган хизмат мавжуд. Агар сиз 
Тошкентда бўлсангиз, душанбадан пайшанбага қадар 
соат 13:00дан 17:00гача маслаҳатчи билан яккама-якка 
учрашув ўтказишингиз мумкин. Учрашув вақтини бел-
гилаб олиш учун душанбадан жумагача соат 9:30дан 
12:00гача Элчихонага телефон қилиш ёки Tashkent-
Advising@state.gov манзили бўйича электрон мактуб 
юбориш лозим. Тошкентда бўлмаганда ҳам, МТТга қўн-
ғироқ қилиб марказ маслаҳатчиси билан суҳбатлашиш 
ёки унга саволингиз ёзилган электрон мактуб юбориш 
имкони мавжуд. 

АҚШда таълим олишга қизиқувчи шахслар Интернет ор-

қали АҚШ таълим сохасига бағишланган http://www. ed-
ucationusa.state.gov/ сайтига ташриф буюриб бошлашла-
ри мумкин. Ушбу веб-сайтда АҚШда ўқиш имкониятлари 
ҳақидаги саволларга жавоб бера оладиган кўплаб фойда-
ли манбаларни, жумладан, коллеж, университет таълими, 
махсус касб таълими ёки қисқа муддатли ўқиш имко-
ниятларини таклиф этади. Веб-сайтда қабул шартлари, 
умумий андозадаги синовлар, ўқув календари ва аме-
рикача илмий даража турлари хусусида батафсил тушун-
тиришлар беради. АҚШда Таълим веб-сайтида, шунинг-
дек, “Сен Излаган Университет” номли саҳифа бўлиб,
у фойдаланувчиларга тезда минглаб коллеж ва универ-
ситетларда ўз қизиқишлари ва талабларига биноан ўқув 
дастурларини топишга имкон беради. Ушбу вебсайт шу 
мавзудаги бошқа сайтларни, жумладан АҚШда яшаш, 
молиявий ёрдам ва виза олиш масалаларига оид маълу-
мотларни ҳам ўз ичига олади.

Агар сиз МТТдан марказ хизматлари ва АҚШда таълим 
олиш билан боғлиқ бошқа имкониятлар тўғрисида ҳаф-
талик электрон мактуб олишни истасангиз, исм-шари-
фингиз ва электрон манзилингизни кўрсатган ҳолда 
Tashkent-Advising@state.gov манзили бўйича марказ мас-
лаҳатчисига мактуб йўлланг.

АҚШ Элчихонасида таълим бўйича янги маслаҳат 
маркази иш бошлади

Тошкентдаги АҚШ Элчихонасида очилган Таълимга оид Мас-
лаҳат Маркази таклиф этадиган материаллардан намуналар
(АҚШ Элчихонаси тақдим этган сурат).

АҚШ ҳукумати бутун дунёдаги, 
жумладан, Ўзбекистондаги тала-
балар ва олимлар учун таълим 
олиш бўйича алмашинув дастур-
ларини таклиф қилади. Ўрта мак-
таб ўқувчилари ёки докторликка
номзодлар учун мўлжаллангани-
дан қатъий назар, бу дастурлар ах-
борот ва ғояларнинг эркин оқими-
ни таъминлашга ёрдамлашиш ва 
ўзаро тушунишни кенгайтиришни 
мақсад қилади. Бундай 
дастурларга қуйидагилар 
киради:

Ж. Уильям Фулбрайт 
таълим дастури
Ариза топширишнинг 
охирги муддати: 2008 й. 
ноябрь.

50 йиллардан ортиқ вақт
давомида Фулбрайт дас-
тури коллеж ва универ-
ситет ўқитувчилари, шу-
нингдек, мустақил олим-
ларни Қўшма Штатларда 
маъруза қилиш ва тадқи-
қот олиб бориш учун сти-
пендия билан таъминлаб 
келмоқда. Ушбу дастур одатда 4 ойдан 12 ойгача муд-
датдан иборат бўлади. Шу билан бирга, Фулбрайт дастури 
доирасида америкалик олимлар ҳам чет элда ўқитиш ва 
тадқиқот олиб бориш имконига эгадирлар.

Ж. Уильям Фулбрайт Чет Тили Ўқитиш бўйича Ёр-
дамчи Дастури 
Ариза топширишнинг охирги муддати: 2007 й. 3 декабрь.

Бу дастур ёш, халқаро инглиз тили ўқитувчиларига ўқи-
тиш малакасини такомиллаштириш, инглиз тили бўйича 
қобилиятни ошириш ва АҚШ тўғрисидаги билимларни 
кенгайтириш имконини яратади. У тўққиз ойлик илмий 
даража берилмайдиган таълимдан иборат. Ўқиш билан 
бир қаторда, дастур иштирокчилари мезбон универси-
тетдаги талабаларга ўз тилларини ҳам ўргатишади. Дас-
тур она тили рус, ўзбек ва тожик тили бўлган кишилар 
учун мўлжалланган.

Ҳюберт Ҳ. Ҳамфри стипендияси
Ариза топширишнинг охирги муддати: 2008 й. июль.

1978 йилда ташкил этилган ушбу бир йиллик дастур ўрта 
лавозимли касб эгалари учун таклиф этилади. Ариза 
топширувчилар етакчилик қобилиятига эга бўлиши, жа-
миятга хизмат кўрсатиши ва АҚШдаги етакчи ўқув юрт-
ларидан бирида мустақил ўқишга лаёқатли бўлиши 
лозим. Дастурни муваффақитяли тугатганларга АҚШ 

ҳукуматининг гувоҳномаси топ-
ширилади. Бу дастур илмий да-
ража беришни кўзда тутмайди.

Ёш ўқитувчиларни ривож-
лантириш дастури
Ариза топширишнинг охирги 
муддати: 2008 й. август.

У университет ўқитувчиларига 
ижтимоий фанлар бўйича би-
лимларини кенгайтириш мақ-
садида муддати бир семестрдан 
иборат дастурга таклиф этади. 
Дастур иштирокчилари АҚШ 

университетларида дарсларга қатнашиш 
ва ўқитувчилар билан бирга ишлаш 
имконига эга бўладилар.

Ўқитиш маҳорати ва муваффақият 
дастури
Ариза топширишнинг охирги муддати: 
2008 й. ноябрь.

6-8 ҳафтагача бўлган ушбу ёзги дастур
ўрта мактаб ўқитувчиларига инглиз тили 
бўйича малакаларини оширишга, таълим
бериш маҳоратларини такомиллашти-
ришга ва АҚШ ҳақидаги билимларини 
кенгайтиришга имконият яратади.

Эдмунд С. Маски/Эркинликни дастаклаш Акти би-
тирувчи стипендияси дастури
Ариза беришнинг охирги муддати: 2007 й. ноябрь

1992 йилдан буён ушбу дастур собиқ шўролар иттифоқи 
фуқароларини АҚШда магистрлик даражаси учун таъ-
лим олишга таклиф этади. Ҳар йили турли соҳаларда 
фаолият олиб бораётган 250дан ортиқ Маски дастури 
иштирокчилари Америкадаги етакчи университетларда 
таҳсил олмоқда.

Евроосиё Талабалар Алмашинув Дастури
Ариза топширишнинг охирги муддати: 2007 й. декабрь.

1992 йилда ташкил этилган ушбу дастур собиқ шўролар 
иттифоқнинг 1чи, 2чи ва 3чи курс талабаларини сти-
пендия билан таъминлайди. Талабалар АҚШдаги ўқув 
юртларида бир йиллик илмий даража бермайдиган 
таълим дастурида қатнашади. 

Ёшлар Алмашинуви учун имконият дастури
Ариза топширишнинг охирги муддати: 2008 й. ноябрь.

Бу дастурда ўзбекистонлик ўрта мактаб ўқувчилари (15-
17 ёшли) Америкадаги ўрта мактабда бир йил таҳсил олиш 
имконини қўлга киритишади. Ўқувчилар Америкадаги 
мезбон оилаларда яшашади.

Ўзбекистонлик талабалар учун АҚШда таълим олиш 
учун имкониятлар (http://uzbekistan.usembassy.gov/exchanges)

2007 йил 9 ноябрь куни АҚШ элчихонаси томонидан 
уюштирилган “Халқаро Таълим Хафталиги 2007” 
кўргазмасида 200дан зиёд ўзбекистонлик талаба 
иштирок этди (АҚШ элчихонаси сурати).

Африка қитъасида энг йирик чет эл компанияси саналган 
«Кока-Кола» кўп йиллар давомида ўз ишчиларига ОИВ/
ОИТС ва уни даволаш ҳақидаги билимларини кенгайти-
риш бўйича ўқишлар ташкил этиб келган. Бироқ. яқин 
йилларда у ишчиларнинг кейинги авлоди орасида ОИВ
инфекциясининг тарқалишининг олдини олишга қаратил-
ган саъй-ҳаракатларни кучайтирди.

БМТнинг ОИВ/ОИТС бўйича қўшма Дастурига кўра, 
ОИВ билан оғриган 40 миллион беморнинг 25 миллионга 
яқини Африканинг сахро-ости мамлакатларида яшайди. 

Африка қитъаси бўйлаб фаолият олиб бораётган 650 хо-
дим ва «Кока-Кола» савдо белгисидан фойдаланувчи 
бошқа мустақил ичимлик ишлаб чиқариш компанияларида 
ишлайдиган 60 000 ишчиларга эга «Кока-Кола» анчадан 
бери ўз ишчиларини ОИВ/ОИТС ҳақида бохабар қилиб 
келмоқда.

Аммо, Атланта салқин ичимликлар компанияси ходимлар 
билан ишлаш бўлими директори Дэвид Браунинг сўзла-
рига қараганда, шармандалик тамғаси ОИВ инфекцияси-
ни юқтирган айрим ходимларни касалликка қарши бепул
даволаш ёки маслаҳат олишдан қайтармоқда. «Бу муаммо 
нафақат «Кола-Кола»да кузатилади, балки бутун Африка 
учун долзарб бўлган муаммодир», дейди у. Мутахассис-
лар бундай тамғага барҳам бериш бўйича жиддий силжиш 
бўлмаётганини айтишмоқда.

Шу боис, яқин ойларда «Кока-Кола» келгуси авлодга 
жинсий ва репродуктив саломатлик хусусида ошкора суҳ-
батлашишга ёрдам бериш мақсадида ёшлар масаласига 
катта эътибор қаратадиган бир неча нотижорат гуруҳлар 
билан ушбу муаммо устида ишлашга уринди.

3 миллион долларга яқин беғараз ёрдамга эга «Кока-Кола 
Африка Ташкилоти» «Dance4Life» ташкилоти билан уч 
йил давомида ҳамкорлик қилишга келишди. Ушбу гуруҳ 

ижрочилик санъати орқали Жанубий Африка, Миср, Ни-
герия, Танзания, Кения, Замбия, Зимбабве, Уганда ва 
Сьерра-Леоне каби тўққиз мамлакатдаги ёшларгача етиб 
боришни кўзлайди. «Dance4Life» ўқув дастурларининг 
ёш иштирокчилари ўрганганларини драма, рақс ёки му-
сиқа кўринишида намойиш этишдан аввал жинсий-реп-
родуктив саломатлик дарслари ўтади.

«Кока-Кола» ОИТСга чалинган етим болаларни жамоа-
ларидаги мактабларга қайтаришга уринаётган Етим бо-
лалар ёки хавф остидагилар Африка Тармоғи (ANCHOR) 
ташкилотига 1.5 миллион доллар маблағ ажратди. «Ко-
ка-Кола»нинг ёрдамисиз биз ҳеч нарса қила олмаган бў-
лардик», деди ташкилот асосчиси, ОИТСга қарши кураш 
ташкилоти аъзоси Марион Банч.

Банчнинг айтишича, у «Кока-Кола»нинг бир вакили билан 
Жанубий Африканинг Йоҳаннесбург шаҳридаги уйларга 
борган. «Уларда ўсмирларнинг оила бошлиғи бўлиши 
одатий ҳолдир.» Улар «кир-чир, ифлос, қўрқинчли жой-
ларни» ва ундаги «ачинарли, шунчалик қашшоқ, бечора 
ва аянчли болаларни» кўришган.

2004 йилда «Кока-Кола» ANCHOR учун 50 000 доллар 
бошланғич маблағ берган бўлиб, бунинг натижасида гу-
руҳнинг ҳамкорлари доираси кенгайди, булар жумласига 
Эмери Университети соғлиқни сақлаш мактаби ва АҚШ  
Президентнинг ОИТСга қарши фавқулодда ёрдам режаси 
дастури киради. 

Тармоқ жамоалардаги етим болаларга ғамхўрлик қилиш, 
ёрдам бериш учун катталар кўмагига суянади, аммо 
етимхоналар қуриш бўйича режалари мавжуд эмас. 
Ташкилот ОИТСга йўлиққан етимларни озиқ-овқат, ўқув 
қуроллари ва мактабдаги муваффақиятлар учун керак 
бўладиган малака билан таъминлайди. Бугунга қадар 
«Кока-Кола» ёрдамида Африка Тармоғи Жанубий Афри-
ка, Ботсвана, Замбия, Кения, Нигерия ва Кот-д’Ивуардаги 
30 000 етим болаларга беғараз ёрдам кўрсатди.

«Кока-Кола» ОИВ/ОИТСдан огоҳликка чақириш мақса-
дида Африка радио ва матбуот ҳамкорлиги ташкилоти 
билан биргаликда фаолият олиб бормоқда.

Компания ОИТСга қарши курашаётган 220 компанияси 
мавжуд Глобал Бизнес Иттифоқи билан муносабатга 
киришган. «Шубҳасиз, «Кока-Кола» бозор сирларини 
жуда яхши билади. Унинг маҳсулот тарқатиш тармоқлари 
бор, балки биз ана шу имкониятдан фойдалана олармиз», 
деди Нью-Йоркда қарор топган иттифоқ вакили Дэвид 
Стирнс. Стирнснинг айтишича, бу салқин ичимликлар 
компанияси Хитойдаги фаолияти учун мукофотга сазовор 
бўлди. У жинсий йўл билан юқадиган касалликлар ҳақида 
маълумот ёзилган карталар чиқариб, уларни тарқатганди.  
ОИВ/ОИТСга гирифтор бўлиш эҳтимоли катта бўлган 
ва иш топгунча карта ўйнаш билан кун ўтказадиган 
хитойлик кўчманчи ишчилар учун бундай усулни қўллаш 
айни муддао бўлган.

АҚШнинг салқин ичимликлар компанияси африкалик 
ўсмирларга ОИТС ҳақида маълумот бермоқда

«Dancer4Life» Жанубий Африкада ўтказаётган концертда ОИТС-
дан эҳтиёт бўлишга чақирилмоқда. Ушбу тадбир «Кока-Кола» 
компанияси ҳомийлигида ўтказилмоқда  (Miriam Mannak).



«Тадқиқот ва тараққиёт» термини бундан буён «Проктер 
энд Гембл» (P&G) компаниясида ишлатилмайди. Бунинг 
ўрнига, кенг турдаги истеъмол молларига ихтисослашган 
P&G компаниясининг янги шиори «Бирлаштир ва ривож-
лан» бўлиб, у бутун дунёдаги тадбиркорлардан янги ғоя-
лар кутади. 

Жоди Старкман, дунёдаги 500 та йирик компаниялар би-
лан ишлайдиган Ташкилий Ресурслар Маслаҳатчилари 
учун иқтидор-бошқарув эксперти ана шундай фикр-да. 
Компания кўпмиллатли бўладими ва ё юқори техноло-
гияга ихтисослашган янги корхона бўладими, глобал 
компанияларда иш бошлаган америкаликлар учун иш ўз-
гача тус олиб бормоқда, дейди у.

АҚШ фирмалари иқтидорли кишиларни ўзига жалб қи-
либ, борган сари уларни технология билан бошқариб 
келмоқда. Уларда ишлайдиган ходимлар ва воситалар 
сони ҳам кўп эмас – кўп ишчилар идораларга ҳисобот 
бермайди, белгиланган иш соатига эга эмас ёки махсус 
таътил тизими орқали бошқарилмайди.

USINFO билан суҳбатда бўлган экспертларнинг айти-
шича, бизнеснинг глобал табиати ортиб бораётгани му-
носабати билан бошқа ўзгаришлар ҳам бўлиши табиий: 
АҚШ бизнеслари чет элликлар томонидан бошқарилади, 
ҳатто АҚШ штаб квартираси деган тушунча ҳам аста-се-
кин йўқолиб бориши мумкин.

«Форрестер тадқиқотлар» ташкилоти вакили Нави Рад-
жу Халқаро Бизнес Машинаси (IBM)нинг АҚШда анъа-
навий фаолиятидан четлашганини мисол қилиб келтира-
ди. Бугун, ушбу компаниянинг Ҳиндистоннинг Бангалор 
штатидаги бўлими Швейцариядаги логистик эксперт-
ларнинг ва Япониядаги дастур муҳандислари ёрдами би-
лан бизнес моделларни яратади. 

IBMдаги кундалик амалиётлар ўзгариб бормоқда, дейди 
воиз Клинт Росвел, 40 фоиз ходимлар «ҳаракатланиб 
юрувчи» ёки «мобил»дир, улар бирор идорага ҳисобот 
бермайди. Компаниядаги бирор киши таътил сиёсати 
билан ҳисоблашмайди; улар керакли бўлган пайтда 
ҳордиққа чиқишлари мумкин. «Ходимлар маълум бир 
вақтда маълум бир жойда бўлиши шартмас; бундай ҳолат 
бизни янада мослашувчан қилиб қўяди», дейди Росвел.

Илгари IBMда ишлаган Старкман компания ходимлари 
ҳақидаги маълумотлар базаси ёрдам берганини айтади. 
Бир гал Старкман мижознинг ишхонасига борганида, 
бошқа бир сотувчининг маҳсулотига боғлиқ муаммо 
туғилади. Маълумотлар базасидан фойдаланиб, у 
Европа ва Осиёдаги IBM ходимларини топади ва уларга 
муаммони тушунтириб электрон мактуб юборади. «Эр-
тасигаёқ икки ходим мижоз билан боғланиб масалани 
ҳал этди.»

АҚШ компаниялари чет эл ходимларини етакчилик учун 
тайёрлашмоқда, чунки ўрин алмашиш қимматга тушади; 
Бостон Университети иқтисодчиси Фред Фулкеснинг 

фикрига қараганда, биргина америкалик ишчининг Хи-
тойга бориб ишлаши йилига 600 000 долларни ташкил 
этади. «Проктер энд Гембл», «Колгейт», «Палмолив», 
«Женерал Электрик» каби йирик корхоналар ўзларида 
ижрочи лавозимига кўтарилишга тайёр америкалик бўл-
маганлар ходимларнинг мавжуд бўлишини исташмоқда. 
Улар раҳбарларнинг бутун фаолияти Нью-Йоркда ўтиши-
ни исташмайди», дейди у. У Швейцариянинг «Нестле» 
компаниясини ўрнак қилиб келтиради: унда 100 нафар 
бошлиқнинг 35таси швейцариялик эмас.

Ҳиндистон ва Хитой инновация марказига айланаётгани 
сабабли, «Проктер энд Гембл» бош ижрочи директори А. 
Г. Лафли учун янги маҳсулот ғоясини дунёдаги тадбир-
корлардан, анъанавий P&G лабораториялари ташқа-
рисидан олишни мақсад қилишида маъно борга ўхшайди. 
Раджунинг айтишича, Лафли «Биз P&Gни бошқалар 
билан ҳамкорликни йўлга қўйган компания сифатида 
машҳур бўлишини истаймиз» деб айтган.

Тўғри, бу маданий ўзгариш, аммо ким ҳисоб-китобли 
бўлса, бас, у «ютади», дейди Раджу.

АҚШ компаниялари борган сари кадрлар билан таъмин-
лаш, иш соатлари, стратегия масаласида чегарасиз бў-
либ бораётган экан, «Улар бир кун келиб маънили жуғ-
рофий алоқага ва бош идораларга эга бўлмай қолади», 
дея башорат қилади Сафо. Масалан, Финляндиянинг 
«Нокиа» компаниясининг бош ижрочи директори Ҳель-
синкида бўлса, бош молия директори Нью-Йоркдадир.

5-сон декабрь 2007 йДЎСТЛИК

Компаниялар глобаллашгани сайин иш тобора ўзгача тус олмоқда

Болливуд актрисаси ва «Проктер энд Гембл»нинг бренд-эл-
чиси Прити Зинта ушбу компания ҳомийлик қилган Ҳиндис-
тоннинг Бомбей шаҳридаги 11 000 боланинг таълим олишига 
қаратилган, «Болаларга ёрдам ва Сиз» хайрия тадбирида
(© AP Images).

Болаларнинг қанчалик кўп ва нимани ўқиши ҳар бир 
халқнинг келажагига таъсир қилмай қолмайди, дейди ма-
ҳоратли баскетбол юлдузи Ал Ҳаррингтон. Ҳаррингтон 
Калифорния штати Окленд шаҳридаги “Голден Стейт 
Ворриерс” баскетбол жамоасида ўйнамайдиган кунлари 
китоб ўқиш ва дарсларни яхши ўзлаштиришнинг аҳами-
яти ҳақида болалар билан суҳбатлашишни одат қилган. 

Ҳаррингтон 29 сентябрь куни Миллий Китоб Фестивали
доирасида Смитсония савдо расталарида берган интер-
вьюсида “Болалар ўз ҳаётларини қандай қуришларини 
исташларига қараб албатта китоб ўқишлари зарур” деди. 

Америка Қўшма Штатларидаги Миллий Баскетбол 
Уюшмасида 430 нафар маҳоратли баскетболчилар ва са-
ватга тўп ташлашни ҳаёт маъносига айлантиришни ис-
таган саноқсиз болалар мавжуд, деди Ҳаррингтон. “Уни-
верситетда тўп ўйнаш учун мен болаларни мактабда яхши 
ўқишга, синовларга жиддий тайёргарлик кўришга чақи-
раман, бу профессонал спорт учун энг яхши воситадир. 
Олий маълумот жудаям керак, бу билан қўшимча яхши 
режалар тузиш мумкин.”

САВДО ҚАТОРИДАГИ УЧРАШУВ

Конгресс Кутубхонаси ва мамлакатнинг биринчи хоними 
Лаура Буш ҳомийлик қилган 2007 йил Миллий Китоб 
Фестивалида 70 та ёзувчи иштирок этди. Павильонларда 
саҳна ва минбар тайёрланган, муаллифлар асар ёзишга 
нималар илҳомлантириши, келгусида қандай асарлар 
ёзишни режалаштираётганларини сўзлаб беришди. Ҳар 
йили ўтказиладиган бу фестивалда қатнашиш бепул ва 
ҳамма учун очиқ бўлиб, ёш китобсеварлар ўзлари севган 
ёзувчилар китобларига дастхат ёзиб беришларини кутиб 
навбатда туришди. 

Фестивалнинг ўзига хос томони шундаки, унда шеърни 
ифодали ўқиш бўйича танлов ғолиблари ўзларига ёқққан 

шеърларини омма олдида ўқиб эшиттиришади. 2007 йил-
да бундай танловда ғолибликни қўлга киритган Аманда 
Фернандез Нью-Йорк Университетининг биринчи курс 
талабасидир. Фернандез учта шеърни, жумладан, Эдгар 
Алан Поунинг “Аннабел Ли” шеърини жуда чиройли 
ўқиб, йиғилганларнинг олқишига сазовор бўлди. 

Бундай шеърият танлови буюк шеъриятни ўрганишга 
илҳомлантиришни мақсад қилади. Ҳар йили танловда 
150 000дан зиёд талаба иштирок этади, ғолибларга жаъми 
50 000 доллар миқдоридаги совғалар ва стипендиялар 
берилади. 

2007 йил ифодали ўқиш танловида мамлакат миқёсида 
иккинчи, Индиана штатида эса биринчи ўринни эгалла-

ган Бранден Эманюэль Веллингтон Мей Свенсоннинг 
“Бейсбол таҳлили” шеърини ифодали ўқиди, у USINFO 
билан суҳбатда шеърларни ёдда сақлашдан асосий мақ-
сад “ҳиссий хотирани” ривожлантиришдир, деди. 

Ушбу танловга ҳомийлик қилаётган Миллий Санъат 
Жамғармаси фикрига кўра, ифодали ўқиш талабаларга 
саҳнада ўзини тутиш қобилиятини ривожлантиришга ва 
омма олдида нутқ сўзлаш малакасини шакллантиришга 
ёрдам беради.

Вудбрижлик опа-сингиллар – 11 ёшли Сбин Бег ва 11 
ёшли Сара Бег фестивалга рамазон рўзасини тутаётган 
оналари Занобиа Бег билан бирга ташриф буюришган. 
Бегнинг айтишича, уйлари китобга тўла экан, Сбин 
машҳур кишилар ҳаёти ҳақидаги қизиқарли китобларни 
ўқишни ёқтирса, Сара қуёш тизимига оид илмий 
асарларни ўқишни афзал билишини айтди, аммо ҳар 
икки қизи ҳам афсона ва эртакларни, тўқима ҳикояларни 
яхши кўришини сўзлади. Бег хоним турмуш ўртоғи билан 
Америка Қўшма Штатларига 18 йил олдин кўчиб келган. 
Қизлари инглиз тилидан ташқари урду тилида ҳам ўқиш-
ёзишни ва гапиришни бинойидай билади.

Китобсевар болалар ва ўсмирлар ҳар йили ўтказиладиган 
фестивалда

10 ёшли Сара Бег “ПиБиЭс Кидс”нинг мактабгача ёшдаги 
болалар учун “Супер Вай!” сериали қаҳрамони Малика Престо 
билан Миллий савдо қаторларида ўтказилаётган китоб 
фестивалида  (Janine Sides/State Dept.)

Ифодали ўқиш бўйича танлов ғолиби Аманда Фернандез 
китоб савдо расталарида бўлган Миллий Китоб байрамида 
учта шеърни, жумладан, Эдгар Алан Поу-нинг “Аннабел Ли” 
шеърини ўқиб эшиттирди  (Janine Sides / State Dept.)

Ўттиз олти йил илгари Иллинойс Университетининг бир 
талабаси АҚШ Мустақиллик Декларациясини йирик 
электрон ҳисоблаш машинасига жойлаштириб, уни тар-
моққа қўяди ва бошқаларга таклиф этади, кейинчалик бу 
тармоқ Интернет деб номланган бутун олам тармоғига 
айланиб кетди. 15-асрда кўчма ёзув машинкасини ярат-
ган немис типографи Ёҳаннес Гутенберг шарафига фао-
лиятни Гутенберг Лойиҳаси деб номлаган асосчи Майкл 
Ҳартнинг топилмасини бошида олти киши фойдаланиб 
кўрганди.

Университетдаги бепул компьютер вақтидан фойдала-
ниб, Ҳарт биринчи 100 та китобни тизимга ўзи киритди ва 
шундан бери бу лойиҳага бутун умрини бағишлади. Бугун 
уни кўпинча ўзи яшаб турган даврдан анча илгарилаб 
кетган киши сифатида тасвирлашади; Ҳартнинг ўзи эса 
ўзига “бедаво романтик”, “тиш-тирноғи билан ишга 
шўнғиган ва идеалист” деб баҳо берган. Ҳарт ўзининг 
рақамли кутубхонаси саводхонликни ошириб, дунёни 
ўзгартира олади, деб ишонади. Шу тариқа, Гутенберг 
лойиҳаси Интернетдаги биринчи ахборот провайдери, 
бепул электрон китобларнинг ягона тўплами мавужуд энг 
йирик ва кўҳна рақамли кутубхонага айланди.

Ҳартнинг айтишича, Гутенберг лойиҳаси Шимолий Ка-
ролина Университетидаги биргина www.ibiblio.org сай-
тидан ҳафтасига 3 миллион электрон китоб беради. Ки-
тобларнинг кўпчилигида муаллифлик ҳуқуқининг амал 
қилиши Америка Қўшма Штатларида тугаган, аммо 
улардан ташқари кутубхонада кўплаб аудио китоблар, 
ёзилган мусиқа, кичик мусиқий асарлар, кино ва суратлар 
мавжуд. Масалан, америкалик фазогир Нил Армстронг 
ойга қадам қўйган биринчи инсон бўлишидан тўрт соат 
илгари тасвирга туширилган 1969 йилдаги “Аполло-
11”нинг ойга қўнишига бағишланган видео клип ҳам 
кутубхона коллекциясидаги материалларнинг биридир.

“Гутенберг лойиҳасининг ғояси барча ахборот манбалари 
ва цивилизацияни иккинчи минг йилликнинг ўрталарида 
Гутенберг машинаси қилган йўсинда, фақат, замонавий 
йўл билан оммага етказишдан иборат,” дейди Ҳарт.

Кутубхонада инглиз тилидан бошқа тилда ҳам китоблар 
мавжуд. Масалан, француз тилида 1053, немис тилида 451, 
фин тилида 396, дат тилида 279, испанчада 155, итальян 
тилида 114, португал тилида 113, тагалогчада 54, ҳатто 
фриз, каталон, науатль, санскрит ва ирокез тилларида ҳам 
китоблар бор. Ҳарт вақти билан 100 тилдаги 1 миллион 
китобни, шунингдек, жамоатчилик кенг фойдаланадиган 
графика, мусиқа, кино, ҳайкалтарошлик, рассомчилик ва 
фотографияга оид материалларни фойдаланувчилар учун 
таклиф қилишни кўзда тутган.

Ҳартнинг асосий мақсадди оддийгина: “Биз бутун дунёда 
иложи борича кўпроқ тилда ўқилиши учун кўп форматда 
тайёрланган имкон қадар кўпроқ электрон китоблар билан 
таъминлашни истаймиз.” У электрон китоблар маданият, 
саводхонлик, демократия ва фуқаролик жамиятини 

ёйишга ёрдам беради, дея қўшимча қилди.

Гутенберг лойиҳаси ўзи нашр этадиган китоблар учун 
янги муаллифлик ҳуқуқини талаб қилмайди. Қайтага 
Ҳарт eGranary каби лойиҳалар орқали китобларни бепул 
нусха кўчириш ва тарқатишга руҳлантиради, бунда Ин-
тернетга уланиш кам ёки йўқ бўлган ривожланаётган 
мамлакатлардаги университетлардаги серверда веб-ре-
сурслар жойлаштириш имкони мавжуд бўлади.

Ҳарт фойдаланувчилардан ҳеч қандай маблағ талаб қил-
майди, ўз коллекциясидаги электрон китобларни бепул 
тарқатади, ушбу лойиҳани виртуал сақлашга уринади, 
бу йўлда кўнгиллилар ёрдамига суянади. Ҳозиргача 
50 000дан ортиқ киши унга ёрдам берди. “Ҳеч қандай 
тўлов ё аъзолик бадали мавжуд эмас, Гутенберг лойиҳаси 
учун электрон китоблар тайёрлашда умумий тавсиялар, 
кўрсатмалар етарли,” дейди у.

Ҳарт электрон китоблар босма анъанавий китобларнинг 
ўрнини бемалол боса олишига ишонади. Дунёда кўпчи-
лик анъанавий китобларни сотиб олиш ёки улардан фой-
даланиш имконига эга эмас, дея қўшимча қилади у. «Бу-
тун бошли кутубхонага эга бўлиш истагида бўлганлар 
учун ундаги китобларнинг электрон кўринишда бўлгани 
осонроқдир.»

Гутенберг лойиҳаси Онлайн Китоб Каталогида 20 000дан 
ортиқ бепул китоб мавжуд. Улардан фойдаланиш учун ҳеч 
қандай электрон китоб ўқиш дастури ёки махсус жиҳоз 
керак эмас. Гуттенберг лойиҳаси ҳамкорлари, аъзолари 
ва ресурсларида 100 000дан ортиқ номдаги асарлар бор.
Масалан, Илм-фанга оид адабиётлар жавонида коллекци-
ядаги илмий адабиётнинг кўпчилиги компакт диск ҳолида 
кўчириб олишга имкон беради.

Фойдаланувчилар ўзлари истаган китобларни 20 та ёки 
2000 та бўлишидан қатъий назар, CD ёки DVDга кўчириб 
олишлари мумкин. Электрон китоблар тўпламини қандай 
қилиб кўчириб олиш ҳақидаги батафсил маълумот учун 
CD ва DVD лойиҳасига мурожаат қилинг: http://www.
gutenberg.org/wiki/Gutenberg:The_CD_and _DVD_Project.

Гутенберг рақамли кутубхона лойиҳаси саводхонликни 
оширишга руҳлантирмоқда



Таълимга оид маслаҳат маркази қуйидаги хизматлар-
ни бепул кўрсатади:

•	 АҚШда таълим олиш ҳақида умумий маълумот

•	 Маълум соҳа бўйича яккама-якка маслаҳат олиш 
ва ўқув дастури

•	 Маслаҳат олиш пайтида фойдаланиш мумкин 
бўлган инглиз тили бўйича SAT, TOEFL, GRE, GMAT 
тестларига тайёрлов материаллари

•	 Ёрдамчи маълумотномалар

•	 Молиявий ёрдам ресурслари

•	 Ариза тўлдириш ва топшириш бўйича йўл-йў-
риқлар

•	 Масофавий таълим бўйича йўл-йўриқлар

Марказда Америка Қўшма Штатларида таълим олиш-
ни истаган талабаларнинг эҳтиёжини қондиришга 
катта эътибор қаратилган бўлиб, унда маслаҳатчи 
хизматидан, маълумотномалар кутубхонаси ва таъли-
мий дастурлардан фойдаланиш мумкин. 

Марказда душанбадан пайшанбага қадар соат 13:00дан 
17:00гача аниқ вақтни келишган ҳолда маслаҳат 
олиш мумкин. Учрашув вақтини белгилаб олиш учун 
душанбадан жумагача соат 9:30дан 12:00гача 120-
5450 рақамига қўнғироқ қилиш қилиш ёки Tashkent-
Advising@state.gov бўйича мактуб юбориш лозим.

	 Ўзбекистондаги Америка Қўшма Штатлари Элчихонаси янги бинога кўчиб ўтди. 	

	 Бизнинг манзилимиз:

		  Америка Қўшма Штатлари Элчихонаси
		
		  Ўзбекистон Республикаси
		  Тошкент шаҳар, 700093 
		  Юнусобод тумани 5-мавзе
		  Мойқўрғон кўчаси 3
		

Телефон: (371) 120-5450
		  Консуллик бўлими: (371) 120-4718, 120-4719
		  Факс: (371) 120-6335
	       
		  Интернет саҳифаси: http://uzbekistan.usembassy.gov
		  Фикр ва мулоҳазалар учун электрон почта манзили: dostlik@usembassy.uz

5-сон декабрь 2007 йДЎСТЛИК

Тошкентдаги АҚШ Элчихонасида очилган Таълимга оид Мас-
лаҳат Маркази таклиф этадиган материаллардан намуналар  
(АҚШ Элчихонаси тақдим этган сурат).

Тошкентдаги АҚШ Элчихонасида таълим 
бўйича янги маслаҳат маркази очилди


